Монгол Улсын Их Хурлын 2014 оны намрын ээлжит чуулганы Төрийн байгуулалтын байнгын хорооны 2015 оны 02 дугаар сарын 18-ны өдөр /Лхагва гараг/-ийн хуралдааны гар тэмдэглэл


Байнгын хорооны дарга, Улсын Их Хурлын гишүүн А.Бакей ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс  12 гишүүн ирж,  63.1 хувийн ирцтэйгээр хуралдаан  15 цаг 05 минутад Төрийн ордны “А” танхимд эхлэв. 


Чөлөөтэй:  Н.Алтанхуяг, М.Батчимэг, С.Батболд, Н.Батбаяр, Р.Гончигдорж.


Нэг. Засгийн газрын гишүүнийг огцруулах тухай асуудал.

Хэлэлцэж буй асуудалтай холбогдуулан Сангийн яамны Төрийн нарийн бичгийн дарга Х.Ганцогт, мөн яамны Санхүүгийн бодлого, өрийн удирдлагын газрын дарга Б.Нямаа, Монгол Улсын хөгжлийн банкны гүйцэтгэх захирал Н.Мөнхбат,  Эрдэнэс Оюутолгой ХХКомпанийн гүйцэтгэх захирал Да.Ганболд нар оролцов.  

Хуралдаанд Улсын Их Хурлын Төрийн байгуулалтын байнгын хорооны ажлын албаны  ахлах зөвлөх Ч.Ариунхур, зөвлөх Ж.Бямбадулам, референт С.Энхцэцэг нар байлцав.

Улсын Их Хурал дахь “МАХН-МҮАН-ын Шударга Ёс” эвслийн бүлгийн дарга Н.Батцэрэг Монгол Улсын Засгийн газрын гишүүнийг огцруулах тухай, Сонгуулийн ерөнхий хорооны гишүүдэд нэр дэвшүүлэх, томилох тухай асуудлуудаар авсан завсарлагын хугацаа дууссаныг мэдэгдэв.

Монгол Улсын Засгийн газрын гишүүнийг огцруулах тухай саналыг Улсын Их Хурлын гишүүн Г.Уянга 2015 оны 02 дугаар сарын 10-ны өдрийн Төрийн байгуулалтын байнгын хороон дээр танилцуулсан болно. 

Хэлэлцэж буй асуудалтай холбогдуулан Улсын Их Хурлын гишүүн М.Энхболд, Ц.Нямдорж, Х.Болорчулуун, О.Содбилэг, Г.Уянга, Н.Батцэрэг нарын тавьсан асуултад Монгол Улсын Ерөнхий сайд Ч.Сайханбилэг, Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга С.Баярцогт,  Монгол Улсын хөгжлийн банкны гүйцэтгэх захирал Н.Мөнхбат,  Эрдэнэс Оюутолгой ХХКомпанийн гүйцэтгэх захирал Да.Ганболд нар хариулж, тайлбар хийв.

Улсын Их Хурлын гишүүн Ц.Даваасүрэн, О.Баасанхүү, Х.Болорчулуун, М.Энхболд, Г.Уянга, О.Содбилэг, Л.Цог, Ч.Сайханбилэг нр үг хэлэв.

А.Бакей:  -Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга С.Баярцогтыг огцруулах саналыг дэмжье гэсэн томьёоллоор санал хураалт явуулав.

Зөвшөөрсөн              2

Татгалзсан
             11


Бүгд

             13

16.4 хувийн саналаар дэмжигдсэнгүй.

Байнгын хорооноос гарах санал, дүгнэлтийг чуулганы нэгдсэн хуралдаанд  Улсын Их Хурлын гишүүн А.Бакей танилцуулахаар тогтов.

  Уг асуудлыг 12 цаг 13 минутад хэлэлцэж дуусав.

Хоёр. Сонгуулийн ерөнхий хорооны гишүүдэд нэр дэвшүүлэх, томилох тухай асуудал.

2.1 Сонгуулийн ерөнхий хорооны гишүүдэд нэр дэвшүүлэх тухай.

 Хэлэлцэж буй асуудалтай холбогдуулан Сонгуулийн ерөнхий хорооны гишүүнд нэр дэвшигч Ч.Содномцэрэн, Ц.Болдсайхан нар оролцов. 

Хуралдаанд Улсын Их Хурлын Төрийн байгуулалтын байнгын хорооны ажлын албаны  ахлах зөвлөх Ч.Ариунхур, зөвлөх Ж.Бямбадулам, референт С.Энхцэцэг нар байлцав.

Улсын Их Хурлын гишүүн Р.Гончигдорж Сонгуулийн төв байгууллагын тухай хуулийн 4 дүгээр зүйлийн 4.2-т заасныг үндэслэн Монгол Улсын Сонгуулийн ерөнхий хорооны даргаар ажиллаж байгаа Чойнзингийн Содномцэрэнг улираан, Улсын Их Хурлын гишүүн Н.Энхболд Цэдэн-Ишийн Болдсайхан, Рэнцэнгийн Содхүү нарыг нэр дэвшүүлж байгаа тухай саналуудаа 2015 оны 02 дугаар сарын 10-ны өдрийн Төрийн байгуулалтын байнгын хорооны хурал дээр танилцуулсан болно. 

Нэр дэвшигчидтэй холбогдуулан Улсын Их Хурлын гишүүдээс асуулт болон санал гараагүй болно. 

А.Бакей: -1.Сонгуулийн ерөнхий хорооны гишүүнд Чойнзингийн Содномцэрэнг нэр дэвшүүлэхийг дэмжье гэсэн саналаар санал хураалт явуулав. 

Зөвшөөрсөн              11

Татгалзсан
              2


Бүгд

             13

84.6 хувийн саналаар дэмжигдлээ.

2. Цэдэн-Ишийн Болдсайханыг Сонгуулийн ерөнхий хорооны гишүүнд нэр дэвшүүлэхийг дэмжье гэсэн саналаар санал хураалт явуулав.

Зөвшөөрсөн              11

Татгалзсан
              2


Бүгд

             13

84.6 хувийн саналаар дэмжигдлээ.

3. Рэнцэнгийн Содхүүг Сонгуулийн ерөнхий хорооны гишүүнд нэр дэвшүүлэхийг дэмжье гэсэн саналаар санал хураалт явуулав.

Зөвшөөрсөн              11

Татгалзсан
              2


Бүгд

             13

84.6 хувийн саналаар дэмжигдлээ.

2.2 Сонгуулийн ерөнхий хорооны гишүүнээр томилох тухай.

1. Чойнзингийн Содномцэрэнг Сонгуулийн ерөнхий хорооны гишүүнээр томилохыг дэмжье гэсэн саналаар санал хураалт явуулав.

Зөвшөөрсөн              10

Татгалзсан
              3


Бүгд

             13

76.9 хувийн саналаар дэмжигдлээ.

2. Цэдэн-Ишийн Болдсайханыг Сонгуулийн ерөнхий хорооны гишүүнээр томилохыг дэмжье гэсэн саналаар санал хураалт явуулав.
 
Зөвшөөрсөн              10

Татгалзсан
              3


Бүгд

             13

76.9 хувийн саналаар дэмжигдлээ.

3. Рэнцэнгийн Содхүүг Сонгуулийн ерөнхий хорооны гишүүнээр томилуулахыг дэмжье гэсэн саналаар санал хураалт явуулав.

Зөвшөөрсөн              11

Татгалзсан
              2


Бүгд

             13

84.6 хувийн саналаар дэмжигдлээ.

4. Сонгуулийн ерөнхий хорооны гишүүнээс Батнямын Алтанжаргалыг чөлөөлөхийг дэмжье гэсэн саналаар санал хураалт явуулав.

Зөвшөөрсөн              11

Татгалзсан
              2


Бүгд

             13

84.6 хувийн саналаар дэмжигдлээ.

Байнгын хорооноос гарах санал, дүгнэлтийг чуулганы нэгдсэн хуралдаанд  Улсын Их Хурлын гишүүн А.Бакей танилцуулахаар тогтов.

Хуралдаан 15 цаг  55 минутад өндөрлөв. 

Тэмдэглэлтэй танилцсан: 

ТӨРИЙН БАЙГУУЛАЛТЫН


БАЙНГЫН ХОРООНЫ ДАРГА



А.БАКЕЙ



Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






П.МЯДАГМАА
 УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ  
ТӨРИЙН БАЙГУУЛАЛТЫН  БАЙНГЫН ХОРООНЫ 2015 ОНЫ 02 ДУГААР 

САРЫН 18-НЫ ӨДӨР /ЛХАГВА ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

А.Бакей: - Эрхэм гишүүдийн өнөөдрийн амар амгаланг айлтгая. Та бүхэндээ ирж яваа хонь жилийн сар шинийн мэндчилгээг дэвшүүлж эрүүл энх сайн сайхан бүхнийг хүсэн ерөөе. Байнгын хорооны гишүүдийн ирц бүрдсэн тул Төрийн байгуулалтын байнгын хорооны 2015 оны 2 дугаар сарын 18-ны өдрийн хуралдаан нээснийг мэдэгдье. Өнөөдрийн хуралдаанаар хэлэлцүүлэхээр төлөвлөсөн асуудлыг танилцуулъя. Засгийн газрын гишүүнийг огцруулах тухай асуудал. Үргэлжлүүлэн хэлэлцэхээр төлөвлөсөн байгаа. 

Хэлэлцэх асуудалтай холбогдуулж 2015 оны 2 дугаар сарын 10-ны өдөр Төрийн байгуулалтын байнгын хорооны хуралдаанаар уг асуудлыг хэлэлцэж эхэлсэн бөгөөд Монгол Улсын Засгийн газрын гишүүнийг огцруулах тухай саналыг Улсын Их Хурлын гишүүн Уянга танилцуулсан. Үүний дараа МАХН-МҮАН-ын шударга ёс эвслийн бүлэг ажлын тав хоногийн завсарлага авсан. Ингээд завсарлага өчигдөр буюу 2 дугаар сарын 17-ны 16 цагаас дууссан байгаа. Ингээд завсарлагаа дууссан эсэх талаар Батцэрэг гишүүний саналыг сонсъё. 

Н.Батцэрэг: -Баярлалаа. Саяын одоо хэлэлцэж байгаа асуудлаар манай бүлэг ажлын тав хоногийн завсарлага авсан. Гишүүдийн өргөн барьсан асуудал дотор бас нягтлах судлах зүйл байна гэж гишүүд үзсэн юм билээ. Тэр талаар бас тодорхой байгууллагуудаас мэдээлэл авсан мэдүүлэг гаргуулсан гэх зэрэг зүйлүүдийг бол өнгөрсөн энэ завсарлагааны хугацаанд хийгдсэн байгаа. Ингээд завсарлагын хугацаа бол хуулийн хугацаандаа дууссан. 

А.Бакей: -Шударга ёс эвслээс бас нэг асуудлаар завсарлага авсан байсан тэр тал дээр саналаа хэлэх үү. 

Н.Батцэрэг: -Сонгуулийн ерөнхий хорооны дарга, нарын бичгийн дарга гишүүдийг томилохтой холбоотой асуудлаар бас завсарлага авсан байгаа. Мөн хуулийн хугацаа өнөөдөр дуусгавар болж байгаа. 

А.Бакей: -Ингээд 2 сарын 10-ны өдөр хэлэлцэж эхэлсэн хоёр асуудлаар хоёулангийн завсарлагааны хугацаа дууссаныг шударга ёс эвслийн бүлгийн дарга мэдэгдлээ. Тийм учраас хэлэлцэх асуудал дээр Сонгуулийн ерөнхий хорооны гишүүнд нэр дэвшүүлэх, томилох тухай асуудлыг оруулж шийдэх нь зүйтэй байх гэж бодож байна. Сонгуулийн хууль тогтоомжийг боловсронгуй болгохтой холбоотой асуудал хойшлуулж болохгүй асуудлууд байгаа. Тэгэхээр энэ асуудлаар бол санал хураалт явуулъя. Өнөөдрийн хэлэлцэх асуудалд оруулах нь зүйтэй гэдэг дээр санал хураалт явуулна. Хэлэлцэх асуудал дээр Сонгуулийн ерөнхий хорооны гишүүнд нэр дэвшүүлэх, томилох тухай асуудлыг оруулъя гэж. 

Гишүүд саналаа өгөхөд бэлдээрэй. 14-12 хэлэлцэх асуудлын жагсаалтад орууллаа. Ингээд хэлэлцэх асуудалд оръё. Хэлэлцэх асуудалтай холбогдуулж Монгол Улсын Засгийн газрын гишүүнийг огцруулах тухай асуудлаар Сангийн яамны Төрийн нарын бичгийн дарга Ганцогт, Монгол Улсын хөгжлийн банкны гүйцэтгэх захирал Мөнхбат, Эрдэнэс Оюутолгой ХХКомпанийн гүйцэтгэх захирал Да.Ганболд, Сангийн яамны Санхүүгийн бодлого, өрийн удирдлагын газрын дарга Нямаа нарыг урьсан байгаа. Одоогоор Ганцогт Төрийн нарийн бичгийн дарга хүрэлцэн ирсэн байна. 

Бусад улсуудыг дуудъя. 

Цог гишүүн. 

Л.Цог: -Энэ асуудалтай холбогдуулан би Шадар сайдыг дуудах ёстой гэж бодож байна. Яагаад гэвэл энэ тайлбар нэрийн дор Улсын Их Хуралд мэдэгдэл хийсэн байгаа. Энийг бас тодруулах шаардлага бидэнд байгаа гэж бодож байна. Тэгээд дуудаж оролцуулах боломжийг санал болгож байна. 

А.Бакей: -Цог гишүүний саналын дагуу Шадар сайд Хүрэлсүх сайдыг хуралдаанд дуудъя. Ингээд хэлэлцэх асуудалд оръё. Би түрүүн хэлсэн байгаа. Монгол Улсын Засгийн газрын гишүүнийг огцруулах тухай саналыг бол түрүүн Улсын Их Хурлын гишүүний Уянгын танилцуулгыг сонссон. Одоо хэлэлцэж байгаа асуудалтай холбогдуулж асуух асуулттай гишүүд нэрээ өгье. Уянга гишүүнээр тасаллаа. Миеэгомбын Энхболд гишүүн асуулт асууна. 

М.Энхболд: -Байнгын хорооны гишүүдийн өглөөний амгаланг айлтгая. Энэ Засгийн газрын гишүүнийг огцруулах асуудалтай холбогдуулж тавьсан тэр 17 тэрбум төгрөг 10 сая доллартой тэмцэх хэмжээний мөнгөний асуудлыг ярьж байгаа л даа. Энэ нэгдүгээрт миний тодруулах гээд байгаа зүйл бол Оюутолгойн хөрөнгө оруулагчтай байгуулсан гэрээг өнөөдөр заавал ийм их хэмжээний хөрөнгө мөнгө зарж зөвлөгөө авах хэмжээнд хүрсэн ийм шаардлага юу байсан юм бэ. Энэ чинь энэ гэрээг анх байгуулахдаа  ч ийм зардал гаргаж байгаагүй шүү дээ. Энэ хэзээ бидэнд тараасан материалаар бол өнгөрсөн оны 8 сард ч юм уу ийм хэмжээний зардал гаргая зөвлөх үйлчилгээ авъя барья гэсэн өмнөх Засгийн газрын үед шийдэгдсэн юм шиг байгаа юм. Ийм шаардлага юу байв гэдэг талаар би хариулт авмаар санагдаж байна. 

Хоёрдугаарт бол одоо энэ мөнгөнөөс яг одоо шилжсэн мөнгө байгаа юм уу. Сангийн яам юм уу, Хөгжлийн банкнаас шилжчихсэн мөнгө байгаа юм уу, байхгүй юм уу. Тэр нь бол би өгсөн материалуудыг эргүүлж үзээд байхаар ойлгогдохгүй байна. 

Гуравдугаарт бол хэрвээ шилжсэн мөнгө байгаа бол ямар гээч зөвлөх компанийн дансанд ямар дадлагатай туршлагатай байгууллагад одоо шилсэн юм бэ гэсэн ийм гурван асуултан дээр тодорхой ойлголт авмаар байгаа юм. 

А.Бакей : -Миний түрүүний нэр дурдсан ажлын хэсгийн нэр бүхий улсуудыг дуудъя. Яаралтай ирэх хэрэгтэй. Энэ хооронд хэн хариулах вэ. Баярцогт сайд хариулах уу, Ерөнхий сайд хариулах уу. Ерөнхий сайд Сайханбилэг. 

Ч.Сайханбилэг: - Би хариулж болох уу. Ер нь бол Оюутолгойн хэлэлцээр бусад олон улсын томоохон хэмжээний гэрээ хэлэлцээр байгуулахад бид нарын хуучин баримталж ирсэн нэг зарчмаа бид нар бол эргэж харах зайлшгүй шаардлага амьдралаас урган бий болчихоод байгаа юм. Юу гэж хэлэх вэ гэхээр нөгөө тал Монгол Улсын Засгийн газартай гэрээ хэлэлцээр хийж байгаа тал дандаа мэргэжлийн хүмүүс яг энэ чиглэлээр дагнасан мэргэжлийн байгууллагууд институтүүдийг өөртөө авч ажиллуулдаг. Тэрэнд нь маш олон тооны хуульчид, санхүүчид, инженерүүд, технологийнхон яг ажлаа мэддэг ийм олон хүмүүсийн баг ажилладаг. Урдах олон жилийнхээ бид нар туршлагыг хараад үзэхэд дандаа манайхаас хийж байгаа хүмүүс нь тухайн асуудлын хариуцсан төрийн захиргааны албан хаагчид тухайн компанийг удирдаж авч явж байгаа аж ахуйн бизнесийн ганц хоёр хүмүүс тэгээд дээрээс нь шаардлагатай тохиолдолд улс төрчид орж энэ гэрээ хэлэлцээр энэ бүх зүйлүүд дээр бол ажиллаад байдаг ийм нэгдсэн дүр зураг харагддаг. 

Тийм учраас урд талын Засгийн газар дээр өнгөрсөн оны 8 сард байна уу, бид нар энэ байдалдаа дүгнэлт хийе. Одоо энэ гараад байгаа шүүмжлэлүүд Монголын тал алдсан дутуу бодсон эсвэл тэгэх ёстой байсан ингэх ёстой байсан гэдэг энэ юмнууд дээр дандаа бид нар энэ мэргэжлийн хүмүүсийн тусламж үйлчилгээг аваагүйтэй холбоотойгоор ийм асуудал гарч байна. Гэрээ хэлэлцээр нь өөрөө хэдэн тэрбумаар хэдэн тэрбум доллароор үнэлэгддэг ийм үнэтэй хариуцлагатай гэрээ хэлэлцээр явж байхад манайхан миний түрүүний хэлдэг зүгээр улс төрийнхөн дээрээс нь төр засгийн байгууллагынхан, төрийн албан хаагчид энэ гэрээ хэлэлцээрийг удирдаж авч явж нөгөө мэргэжлийн хүмүүстэй ширээний нөгөө талд гарч сууж энэ асуудлыг хийж байх нь үнэхээр учир дутагдалтай ийм Монголын талд ашиггүй нөхцөл байдал үүсээд байна гэдэг үндсэн дээр тухайн үед бол Засгийн газраас бол ийм шийдвэр гаргаж байсан. Шийдвэр нь болохоор зэрэг ямар нэг байдлаар одоо тухайлсан мөнгө төгрөг бүтэхгүй учраас тэр 10 сая доллар хүртэл ийм хэмжээний зардал бол гаргаж энэ дотор бас зөвлөх үйлчилгээг авч болно гэдэг ийм маягаар бол боломжийг нь бол нээж өгч байсан юм. 

Дараа нь бол бүгд шинээр төсөв, төсвийн тодотгол хийхэд ер нь энэ хөгжлийн банкин дээрээс гарч байгаа бүх зардлуудыг зүйл заалт бүрээр нь Улсын төсөвт оруулж ирж энийг нь зүйл заалт бүрээр нь баталж байна гэдэг энэ хэлбэрээрээ бол тухайн заалтууд нь бол орж ирсэн. Би бол ер нь цаашдаа Монголын төрд манай Засагт бол энэ зарчим бол үйлчилж явах ёстой ийм зарчим. Энийг бол тойрч улс төр ярихаас илүү улс орны эрх ашгийг бол ярьж энэ бодлого дээр төвлөрөх ёстой гэж ингэж үзэж байгаа. Яагаад гэхээр зэрэг хэдэн тэрбум Америк доллароор ярьж байгаа энэ зардал дээр бид нар нэг бага хэмжээний мөнгө гаргаж энэ яг мэргэжлийн зөвлөх үйлчилгээг авч нөгөө талд нь бол тэд нар ярьж байна шүү дээ. Нөгөө талд нь бол хуульчдын Арми үйлчилж байна гэж ярьдаг байхгүй юу нөгөө тал нь. Тэр хуульчдын армитай гэрээг хийх хэлэлцээрийг хийхэд зайлшгүй мэргэжлийн чиглэлийг үйлчилгээ бол авах шаардлагатай. 

Тийм учраас ер нь цаашдаа бол энэ асуудлаар бид нар нэгдсэн нэг ойлголттойгоор явж байх зөв зарчим уруугаа оруулахгүй бол болохгүй. Ер нь бол зөвлөх үйлчилгээ авдаг энэ чиглэлийн үйлчилгээ авдаг юм бол анх удаа тохиолдож байгаа хэрэг биш. Бид нар бүр 2005, 2006 онд ч ийм шийдвэрүүд гаргаж явж байсан. Дараа нь бас тодорхой хугацаанд бид нар бас туршилтаар шалгаж авч үзэж байсан. Энийгээ бол хүмүүсээ зөв олоод ажиллуулахад бол үр дүн өгдөг юм байна. Болдог юм байна гэдэг нь харагдсан ийм механизм байхгүй юу. Тийм учраас цаашид ч ийм чиглэлийн зүйл дээр Улсын Их Хурал төсөв мөнгөө батлахдаа ч тэр тодорхой хэмжээний запастай нөөцтэй байж байдаг. Энэ чиглэлээр нь бол Монгол Улсын эрх ашгийн төлөө л гэрээ хэлэлцээр хийж байгаа энэ төр засгийн хүмүүстэй, төрийн албан хаагчтай тухайн төрийн өмчийн компаниудад ч гэсэн яг зөвлөх үйлчилгээ үзүүлдэг энэ чиглэлийн юмыг бол хууль эрх зүйн хувьд бол зайлшгүй зохицуулж дэмжиж явж байх шаардлагатай зүйл байгаа юм гэдгийг л хэлэхийг хүсэж байгаа юм. Баярлалаа. 

А.Бакей: -Нөгөө хоёр асуултад бас хариулах хэрэгтэй байна. Мөнгө шилсэн үү, шилжсэн бол хаана шилжсэн бэ гэж. Төрийн нарийн бичгийн дарга Ганцогт.

Х.Ганцогт:-Мөнхбат захирал яг одоо орж ирж байгаа юм байна. Тэгээд хэдний өдөр хэдэн төгрөг яаж шилжсэнийг дэлгэрэнгүй хэлэх байх. Яг одоо орж ирж байгаа. 

А.Бакей: -Тэгвэл хөгжлийн банкны захирал орж иртэл дараагийн хүн асуултаа асууж байя. Нямдорж гишүүн.

Ц.Нямдорж: - Та бүгдийн амгаланг айлтгаж байна. Би тэр Хөгжлийн банкны захирлаас мөнгө шилсэн эсэхийг л мэдэх гээд байгаа хүн л дээ. 2011 оны 02 сарын 10-нд батлагдсан Монгол Улсын хөгжлийн банкны хууль гэж хууль байдаг юм. Энэ Баярцогт Сангийн сайд байхад батлагдсан хууль шүү. Тэр хуулийн 8 дугаар зүйлд хөгжлийн банканд Улсын Их Хурлын баталсан Монгол Улсын хөгжлийн томоохон төсөл хөтөлбөрүүдийг санхүүжүүлэхэд зориулан зээл олгохгүйгээр санхүүжүүлэх төсөл хөтөлбөрийн жагсаалтыг Улсын Их Хурал жил бүрийн хаврын чуулганаар батална гэсэн заалттай. Ийм хууль үйлчилж байгаа. Хоёр жил та нараас энийг шаардсан. Хөгжлийн банкнаас санхүүжүүлэх төсөл хөтөлбөрийнхөө саналыг оруулж ирж Их Хурлаар батлуул. Тэгэхгүй бол наад хөгжлийн банкаар дамжуулж санхүүжүүлэгдэж байгаа бүх үйл ажиллагаа чинь хууль бус болно гэж Алтанхуяг Ерөнхий сайд байхад шаардаад та нар оруулж ирээгүй. Цаад талд нь ийм л юм болж байсан юм байна л даа. 

Дур зоргоороо авирлах гэж ямар юмных нь хуульчдын арми байдаг юм. Авгай нөхөр хоёр л байна лээ шүү дээ. Нөгөө талыг чинь би хэлж байна. Тархины мэс заслын үед эндэгдэл гарах юм бол тэрийг өмгөөлдөг үйлчилгээ үзүүлэх үүрэгтэй тийм авгай, нөхөр хоёр байна лээ л дээ. Эд нарын уул уурхайд Оюутолгойд өгдөг эмнэлгийн зөвлөгөө гэж хаашаа харсан юм байдаг юм. Ийм л юм та нар хийцгээсэн байна. Тэгээд тэр мөнгө шилжиж үү гэдгийг л мэдмээр байна. Хэдэн төгрөг шилжсэн юм бэ. Хууль бол гарцаагүй зөрчигдсөн. Энэ дээр бол яриад байх юм байхгүй. Энэ Засгийн газрын 2014 оны 8 сарын 28-ны тогтоолд Алтанхуяг, Сайханбилэг хоёр гарын үсэг зурсан байсан. 10 хүртэл сая ам долларыг зохих журмын дагуу зохих ёсоор санхүүжүүлэхийг Хөгжлийн банканд даалгасугай гэсэн тогтоол гарсан. 

Энэ тогтоолын хавсралтад нэмэлт, санхүүжилтийн асуудлаар Эрдэнэс Оюутолгой компанийн хуулийн зөвлөх үйлчилгээнд 2 сая, стратегийн болон санхүүгийн зөвлөх үйлчилгээнд 5 сая, санхүүгийн болон олон нийтийн харилцааны зөвлөх үйлчилгээнд гурван сая доллар зарж болно гэсэн шийдвэр гаргаад ингээд 10 сая доллар гэдэг чинь 17 тэрбум төгрөг болчихож байгаа юм. Тухайн үеийн ханшаар. Долларын ханш 2014 оны 8 сард 1700 хавьд л байсан л даа. Тэгээд сүүлд нь энийг Баярцогт сүүлд нь хууль ёсны болгох гээд бичиг явуулсан Улсын Их Хуралд. Бодвол Хөгжлийн банканд энэ мөнгийг нөхөж өгөх гэж байгаа юм байлгүй дээ. Улсын төсөвт суулгасныг нь бодвол. 

Ийм л юм болсон байна лээ шүү дээ. Засгийн газраас иймэрхүү зардалд ямар журмаар яаж мөнгө гаргадгийг би мэднэ шүү дээ. Юм хэтэрнэ хэтэрнэ гэхэд энэ арай дэндэж байгаа байхгүй юу. Хууль зөрчөөд энэ жил бүрийн батлах ёстой жагсаалтыг оруулж ирэхгүй байсан цаад шалтгааны өнцөг нь  л одоо ингэж гарч ирж байна л даа. Ийм юм хийх гэж л та нар тэр жагсаалтыг Их Хурлаар оруулж ирдэггүй байсан. Үндсэн хуулинд Засгийн газар хууль биелүүлэх нь Засгийн газрын үндсэн үүрэг гээд биччихсэн байдаг. Тэгээд тэр мөнгө хэнд хэзээ шилжүүлснээ хэлээд өгчих. Энэ мөнгөний учрыг заавал олох хэрэгтэй. Хулгайд намын харьяалал байхгүй шүү, хаацайлалт байхгүй шүү. Энийг энд сууж байгаа Их Хурлын бүх гишүүд Ардчилсан намынхан, Ардын намынхан тэр эвслийнхэн, бие даагчид бүгд энэ дээр санал нэгдэх байх гэж би найдаж байна.

А.Бакей: -Ингээд хөгжлийн банктай холбоотой асуудлууд гараад байна. Хөгжлийн банкны захирлыг хурдан дуудах хэрэгтэй байна. Ирж байгаа гэж мэдээлж байна. Энэ хооронд бас дараагийн гишүүн асуулт асууж байя. Болорчулуун гишүүн. 

Х.Болорчулуун: -Бие даагч гишүүд бид бол анх бол Баярцогт сайд бол гарын үсэг зурсан сайдынх хувьд төсөв уруу оруулсан нь сайдынх нь хувьд бас шаардлага хүргүүлсэн юм. Тайлбар ирүүлээч ээ. Түүнээс биш шууд өргөн бариагүй. Тэр тайлбартаа яагаад зөвлөгөө авах нэртэйгээр Америкийн эмнэлгийн чиглэлээр үйлчилгээ үзүүлдэг ийм компанид ийм их мөнгийг шууд шилжүүлэв. Урьдчилгааг нь шилжүүлсэн шүү дээ. Гэдгийг асуусан. Яагаад Монгол Улсынхаа эрдэмтдээс хуульчдаас эдийн засагчдаас зөвлөгөө авч болоогүй юу гэдгийг асуусан. Үүнд хариу ирүүлээгүй. Баярцогт сайд бол би бол дамжуулсан болохоос биш би одоо хариуцлага хүлээхгүй гэж хэлж байна. Тийм биш ээ Баярцогт сайд бол шуудан зөөгч биш манай Ганбаагийн хэлдгээр. Яагаад вэ гэвэл Төсвийн байнгын хороо уруу нэгтгэсэн базсан төсөв оруулангуут нь Төсвийн байнгын хороон дарга энийгээ задалж оруул гээд задалж оруулахад нь 17 тэрбум 500 задаргаа нь мэдэгдэж илэрсэн юм. Энэ бол Нямдорж сайдын хэлдгээр үнэхээр хулгай гэж үзэж байна. Яагаад Монголын эрдэмтэд эдийн засагч хуульчдаасаа зөвлөгөө авахгүйгээр энэ гаднын эмнэлгийн чиглэлээр үйлчилгээ үзүүлдэг компаниас зөвлөгөө авах болсон юм бэ гэдгийг асуумаар байна. 

Хоёрдугаарт ер нь зөвлөгөө авах нэрээр цаана нь юм явдаг юм байна. Ялангуяа энэ Оюутолгой дээр гэрээ байгуулахад зөвлөгөө авсан Голдман сакц компани Айвонхой Майнз компанийн хувьцаа эзэмшигч байсан шүү дээ. Сүүлд энэ нь мэдэгдсэн. Эрх ашгийн зөрчилтэй байсан нь мэдэгдсэн. Тэр үед нь энэ парламентад байсан гишүүд энэ Монголын талын Засгийн газрын зөвлөгөө авч байгаа компани чинь одоо ногүй биз дээ гэдгийг асууж байсан. Энийг гаднаас нь бол ард түмэн хараад сууж байсан юм. Ингээд зөвлөгөө авах нэрээр ийм муухай хулгай явж байгаа учраас бид өргөн барьсан. 

А.Бакей: -Хариулъя. Хэн хариулах вэ. Баярцогт сайд хариу хэлье. 

С.Баярцогт: -Болорчулуун гишүүний асуултад хариулъя. Төсвийг хэлэлцэж байх явцад буюу төсвийн тодотголыг хэлэлцэж байх явцад 2015 оны 1 сарын 16-ны 9/445 гэдэг тоот албан бичгээр Ерөнхий сайдад Төсвийн байнгын хорооны дарга Болор төсвөөс эргэн төлөгдөх нөхцөлтэй хэрэгжүүлэх төсөл арга хэмжээний зарцуулах 524 тэрбум төгрөгөөр санхүүжүүлэх төсөл арга хэмжээний жагсаалтыг бэлтгэн Улсын Их Хурлын төсвийн байнгын хороонд 2015 оны 1 сарын 19-ний дотор ирүүлнэ үү гэсэн ийм бичгийг Ерөнхий сайдад ирүүлсэн. 

Энэний дагуу Монгол Улсын хөгжлийн банкны 2015 оны 01 сарын 19-ний 2/90 тоотоор Сангийн сайд Ж.Эрдэнэбатад Хөгжлийн банкны гүйцэтгэх захирал Н.Мөнхбат албан тоотоор бүх жагсаалтыг нь хүргүүлсэн байгаа. Тэгээд дараа нь 2015 оны 1 сарын 19-ний өдөр Засгийн газрын Хэрэг эрхлэх газрын Тэргүүн дэд дарга Солонгод Төсвийн байнгын хорооноос Монгол Улсын Ерөнхий сайдад ирүүлсэн 2015 оны 1 сарын 16-ны өдрийн 9/445 тоот албан бичгийн дагуу Монгол Улсын 2015 оны Төсвийн тухай хуульд нэмэлт, өөрчлөлт оруулах тухай хуулийн төсөлд тусгагдсан төсвөөс эргэн төлөгдөх нөхцөлтэй хэрэгжүүлэх 524 тэрбум төгрөгөөр санхүүжүүлэх төсөл арга хэмжээний жагсаалтыг Монгол Улсын хөгжлийн банкнаас ирүүлснийг үүгээр хүргүүлж байна гэж Сангийн яамны Төрийн нарийн бичгийн даргын гарын үсэгтэй ийм бичиг ирсэн. 7/316 гэдэг. 

Энийг аваад яг тэр Сангийн яамнаас бэлдэж өгснийх нь дагуу 2015 оны 01 сарын 19-ний өдрийн Хэрэг эрхлэх газар /138 гэсэн албан тоотыг Болор гишүүнд хүргүүлсэн байгаа. Жагсаалтын төсөл хүргүүлэх тухай Монгол Улсын 2015 оны төсвийн тухай хуульд нэмэлт, өөрчлөлт оруулах тухай хуулийн төсөлд туссан Засгийн газрын эх үүсвэрээр болон улсын төсвөөс эргэн төлөгдөх нөхцөлтэйгөөр Монгол Улсын хөгжлийн банкнаас санхүүжүүлэх төсөл хөтөлбөрийн жагсаалтын төслийг хүргүүлж байна. Хүлээн авч танилцана уу гэсэн миний гарын үсэгтэй. Ийм л юм болсон юм. Тийм учраас Болорчулуун гишүүний хэлээд байгаа шиг би ямар нэгэн юман дээр гэрээ байгуулаад гэнэтхэн энэ дотор оруулж Улсын Их Хурал уруу өргөн бариулаад батлуулсан зүйл байхгүй ээ. Нямдорж гишүүний хэлээд байгаа ч гэсэн тийм зүйл байхгүй. 

Төсвийг хэн хаана боловсруулдаг гэдгийг бид нар бүгдээрээ мэдэж байгаа. Сангийн яаман дээр бүх тоо нэгтгэгддэг. Улсын Их Хурал уруу хандаж байгаа бүх бичгийг Засгийн газрын Хэрэг эрхлэх газраас явуулдаг. Ийм л зүйл болсон юм. Баярлалаа. 

А.Бакей: -Болорчулуун гишүүн тодруулъя. 

Х.Болорчулуун: -Гарын үсэг гэдэг чинь өөрөө хариуцлага л даа. Хариуцлага үүрэх гэж л тэр сайдын Засгийн газрын Хэрэг эрхлэх газрын сайдын суудал дээр байгаа. Баярцогт сайдын гарын үсэгтэй Төсөв уруу орсон. Төсөвт Баярцогт сайдын гарын үсэгтэй л  орж туссан байгаа. Бид нар төсөвт суулгасных нь төлөө өргөн барьсан юм. Хөгжлийн банкаар санхүүжүүлсэн санхүүжилт хуулийг зөрчсөн. 10 дугаар зүйлийг. Ийм учраас өргөн барьсан юм шүү. 

А.Бакей: -Та бол төсөл санаачлагч төсөл санаачлагчаас асуулт асуусан хүн байхгүй биз дээ. Танаас асуугаагүй болохоор та өөрөө хөндлөнгөөс хариулж болохгүй шүү дээ. Дэг нь тийм байгаа. Яах вэ одоо дараагийн энэ асуулт асуух гишүүд маань хэнээс асууж байгаагаа тодруулж хэлээрэй. За Содбилэг гишүүн. 

О.Содбилэг: -Хэдэн асуулт байна. Энэ Painter law гэж ямар компани юм бэ. Манай зарим гишүүд веб сайтыг нь хараад хэлээд байх шиг байна. Эрүүл мэндийн асуудлын маргааныг шийдвэрлэдэг эхнэр, нөхрийн хоёр гишүүнтэй компани юм шиг байгаа юм. Тэгээд ийм компани үнэхээр стратегийн ач холбогдолтой Оюутолгой шиг ийм томоохон төсөлд хуулийн зөвлөгөө өгөх тийм чадамжтай компани мөн үү. Яагаад ийм компанитай гэрээ байгуулаад ийм их хэмжээний мөнгө шилжүүлэхээр ингээд төсөвт оруулж ирсэн юм бэ. Гэдэг асуулт байна. 

Дараагийн асуулт бол энэ Засгийн газраас тайлбар ирсэн байгаа өргөн барих асуудал дээр. Тэгээд тэр Painter компанитай хийсэн гэрээг хавсарсан байгаа юм. Тэгээд энэ хавсралтад гэрээний гол үндсэн хуудас болох эхний хуудас нь байхгүй байх юм. Тэнд нь одоо нөхцөлүүдээ ийм нөхцөлөөр ингэж ажиллана, тэдэн төгрөгийн үүрэгт ажил хүлээнэ гэсэн эхний хуудас нь байхгүй. Хоёрдугаар хуудас нь ингээд хавсарагдаад явсан байна аа. Энэ ямар учиртай юм бол . Тэр гол асуудлуудыг нь үзэж болох  уу. Тэрэнтэй танилцмаар байна. 

Нөгөө талаас энэ Рainter компанийн мэдээллийг ингээд хараад байхад нөгөө нэг динозавр батаарын ясыг авч ирэхэд Монгол Улсад тусалж анх Монгол улстай холбогдсон мэдээлэл байж байна. Тэгээд энэ Роберт Пэйнтер гэж захирал нь өөрөө би Монгол Улсын Ерөнхийлөгчтэй олон жил найзалж байгаа учраас Монголын тал энэ динозаврын асуудал дээр тусалж өгөөч ээ гэсэн байгаа юм. Тэгээд туслаад динозавр батаарын ясыг эргүүлж авч ирсэн. Энэ мөнгө төлбөр тэр динозаврын ясны хуулийн зөвлөгөөний төлбөрийг Оюутолгойн гэрээний хуулийн зөвлөгөөний төлбөр гээд яваад байгаа юм биш үү гэсэн асуулт байна. Бас нэг юм нь энэ Painter компанитай хийсэн гэрээний хавсралтад хийх ажлын хуваарь байна. Тэгээд өнгөрсөн оны 14 оны 12 дугаар сарын 10 гэхэд энэ хууль зүйн зөвлөгөөнийхөө анхны тайлангаа гаргаж өгнө. Энэ Оюутолгойн гэрээ хэлэлцээрүүд дээр гаргасан хууль зүйн дүгнэлтээ гаргаж өгнө гэсэн тэр дүгнэлт хаана байна. 

Энэ засгийн газраас ирсэн тайлбарт алга байна. Тэрэн дотроо их нарийн тоочсон юмнууд байна л даа. Гэрээний дүгнэлт хийнэ, зөвлөгөө ийм  байна гэсэн хийсэн ажлынхаа анхны тайланг 12 сарын 10-нд гаргаж өгсөн байх ёстой юм байна. Тэр тайлангаа гаргасан уу. Энэ мөнгөө авчихаад. Тайлангаа гаргаж ажлаа хийсэн юм уу энэ компани гэсэн асуултууд байна. Баярлалаа. 

А.Бакей: -Хэн хариулах вэ. Хэнээс асуусан бэ. Асуулт тавьж байгаа хүнээ тодорхой хэлж баймаар байна. Тэгэхгүй бол хариулах хүн олон байгаад байна. 

О.Содбилэг: -Баярцогт сайд, ажлын хэсгээс. 

А.Бакей: -Баярцогт сайд хариулъя.

С.Баярцогт: -Ажлын хэсэг хариулсан дээр байх. 

А.Бакей: -Ганцогт. Хэн хариулах юм бэ. Даваадорж уучлаарай Ганболд захирал. 

Да.Ганболд: -Та бүгдэд энэ өглөөний мэндийг хүргэе. Урьдчилж хэлээгүй байсан учраас ажлын техникийн хуралтай байж байгаад хувцасгүй хүрээд ирлээ уучлалт хүсье. Хэлэлцэж байгаа асуудалтай холбогдоод Роберт Пейнтер компани гэдэг нь ямар компани юм гэж байна. Энэ хуулийн компани. Монгол Улсад өмнө нь саяын асуусанчлан динозавртай холбоотой ажиллагаа явуулж байсан юм билээ. Амжилттай хийж хэрэгжүүлсэн. Зарим нэгэн шүүхийн ажиллагаанд оролцож Монголын сонирхлыг хамгаалж өмгөөлж явсан тодорхой хэмжээгээр Монгол Улсыг бол мэддэг Америкт байрладаг ийм жижигхэн хуулийн компани юм билээ. Яагаад энэ компанитай харьцах болсон бэ гэхээр энэ бол удаан жилийн түүхтэй. 

Оюутолгойн гэрээ хэлэлцээр хийгдсэнээс хойш нэлээд олон жил өнгөрсөн. Гэрээ хэлэлцээр хийгдсэнээсээ хойш Монголын Засгийн газар болон Хөрөнгө оруулагчийн хооронд хэд хэдэн маргаантай асуудлууд үүссэн байгааг бол гишүүд ерөнхийдөө мэдэж байгаа. Одоо хүртэл асуудал шийдвэрлэгдээгүй. Зарим асуудлуудыг нь шийдвэрлэх арга зам зарчмууд дээр тохиролцсон, заримууд дээр бол харилцан тохиролцоогүй байгаа. Эхний ээлжинд бол Монголын хуульчдад хандаж иймэрхүү жишигтэй маргаан иймэрхүү жишигтэй байр суурин дээр Монголын Засгийн газар төрийн өмчтэй компани яаж ажиллах ёстой юм бэ гэдгийг хэлсэн. Зохих зөвлөгөөнүүдийг авсан. Монголын компаниуд хэлээд зарим асуудлаар бол алсдаа магадгүй хөрөнгө оруулагчийн тал магадгүй зарим асуудлаар Монголын Засгийн газар олон улсын арбитрт хандах шаардлага гарахыг үгүйсгэхгүй. Улс төрийн зарчмаар наана нь бүх асуудлуудыг зохицуулж чадахгүй бол Арбитр уруу явах магадлалтай гэдгийг бол хэлсэн. 

Тийм учраас Америк Англид, Австралид, Канадад байрлалтай тэр газрын шүүхийн онцлог зарчмуудыг мэддэг компаниудад алсдаа яваандаа хандах нь зайлшгүй шаардлагатай гэсэн ийм асуудал тавьсан. Тийм учраас тэр үеэс эхлээд гадаадын компаниудыг судалж эхэлсэн. Зүгээр дашрамд хэлэхэд Монголын онцлогийг мэддэг. Өмнө нь Монголтой ямар нэгэн байдлаар харилцаж байсан хувийн жижиг компани бол Роберт Пейнтер байсан. Тийм учраас эхлээд албан ёсоороо том компанитай магадгүй алсдаа арбитр уруу хандах тийм бололцоог хангасан компанитай харилцахын тулд эхлээд ямар зарчмаар ямар материал бэлдэж ямар нөхцөлүүдийг хангах ёстой юм бэ гэдэг процедурын зөвлөгөөг авах үүднээс уг нь Роберт Пейнтертэй хандсан юм байгаа юм. Хандаад зөвлөгөө авахын тулд энэ хүн бол би тийм цаг зав байхгүй. 

Ямар ч байсан тодорхой зөвлөгөө өгөхийн тулд би бүх материалуудтай танилцах ёстой, унших ёстой сонингоос зөвхөн мэдээлэл авдаг үүнээс цааш юм байхгүй гэсэн тийм учраас зохих нууцлалын гэрээнүүдээ хийгээд тэгээд урьдчилсан зөвлөгөө авч дараагийн цаашдын алхмаа хэрхэх вэ арбитр дэх үү тохиролцох уу бусад юмыг нь зарим маргаантай асуудлыг шийдэх талаар маргаан хийсэн юм. Тийм учраас Пейнтертэй бол болж бүтэхгүй том нүсэр гэрээг сонин хэвлэлээр бичиж уншиж байгааг харахад бол арван хэдэн тэрбум төгрөгийн гэрээ хийсэн гэдэг юм бол ерөөсөө байхгүй. Энд бол урьдчилсан гэрээ хийсэн байж байгаа. Энэ хийсэн ажлаа явуулаад бид мэдэхгүй энэ хаалттай хуралдаан уу, ил хуралдаан юм уу би сайн мэдэхгүй юм. 

А.Бакей: -Ил хуралдаан байна. 

Да.Ганболд: -Уг нь анхнаасаа эхлээд манай энэ асуудал Засгийн газрын хуралдаанд нууцын горимоор орж ирсэн юм. Тэгээд сүүлийн үед нууц гэдэг нэрээр яваад байгаа мөртөө маргааш нь энэ бүх яриа сонин дээр гараад нөгөө тал бол үндсэндээ нөгөө тал бол их л сайхан зэвсэгтэй л болчихдог  юм билээ. 

А.Бакей: -Тэр гурав дахь асуултад хариулсангүй л дээ. Гэрээний хавсралтын эхний хуудас байхгүй байна гэж. Энэ ямар учиртай юм бэ гэж. 

Да.Ганболд: -Эхний хуудас нь ямар хуудас дутууг нь би мэдэхгүй юм л даа. Хэрэг эрхлэхэд гэрээгээ байгаа юмаар нь л өгсөн хаанаасаа хэн хассан юм. Би энд тараадаггүй болохоор би мэдэхгүй байна. 

А.Бакей: -Хэн хариулах вэ. Тэр гэрээний хавсралтын эхний хуудас байхгүй байгаагийн шалтгааныг олж хэн нэг хүн хариулж л таарах байх. Хэн хариулах юм бэ. Энийг Улсын Их Хурлын Тамгын газрынхан эхлээд тараах материалыг хаанаас хүлээж авсан, анх ирэхдээ тэр хуудас нь байсан уу, үгүй юу. Байгаад тэр нь гээгдсэн бол ямар учиртай вэ гэдгээ бас тодруулж байгаад хариулна. Тэр анхны тайлан гаргаж өгнө гэсэн. Тэр дүгнэлт хаан байна гэж. Тэр асуултаа хариул. 

Да.Ганболд: -Анхны тайланг бол хараахан бидний гар дээр өгөөгүй байгаа өгөх байх. Амаар урьдчилсан маягаар бол өгсөн. Энийгээ албан ёсны биш төсөл бас ярилцаж тохиролцож байгаа. Хэд хэдэн асуудлууд дээр бол ерөнхийдөө байр суурь тодорхой байгаа. Тийм учраас урьдчилсан ярьсны дагуу бид албан ёсоор хэрэв цаашдаа том маргаантай асуудал уруу орох байж магадгүй гэдэг үүднээс үндсэн том гэрээг бол хуулийн Шерман Стирлинг гэдэг Америкийн нэлээд дээгүүр ордог Америкт байрлалтай Рейтингээрээ эхний аравт багтдаг том компанитай гэрээ хийгээд ажиллаж байгаа. Мөнгө төлбөрүүд нь бүрэн тооцогдоогүй байгаа учраас заримдаа нөгөө гэрээгээ бас өгөх үү, авах уу гээд ингээд маргалдаад байдаг ийм талаад бол байдаг гэж бид хардаж байгаа. 

А.Бакей: -Тодруулах юм уу. Содбилэг гишүүн. 

О.Содбилэг: -Энэ компанийн талаар бүрэн гүйцэд тайлбар авсангүй л дээ. Манай энэ Оюутолгой төсөл чинь бол дэлхийн хэмжээний том төсөл. Түрүүн Ерөнхий сайд хэллээ. Одоо хуульчдын арми ажиллах ёстой төсөл гэж байгаа юм. Эхнэр нөхөр хоёрын ийм компани ямар чадамжтай юм бэ гэдэг дээр бол хариулт авсангүй ээ. Урьд нь одоо ийм томоохон төсөлд хуулийн зөвлөгөө өгч байсан юм уу. За энэ 17 тэрбумын гэрээгээр ажиллаж байгаа компани бол нэлээд их ажил хийх ёстой. Тэгэхэд одоо тайлангаа гаргаж өгөөгүй байна. Урьдчилсан тайлангаа. Томоохон олон улсын аудитын юм уу, хуулийн компаниудын зөвлөгөө бол нэг 500 мянгаас 1 сая долларын хэмжээнд бол хийгддэг. Тэгэхээр яагаад энэ 17 тэрбум буюу 10 сая доллароор гэрээ хийчихээд тайлангаа гаргаж өгдөггүй юм бэ. Ямар компани болохоор ингээд гэрээ хийчихээд ингээд.

А.Бакей: -Ганболд захирал хариулъя. 

Да.Ганболд: -Доллар гээд юм яриад яваад байх юм. 10 сая доллароор хуулийн зөвлөгөө авна. Төслийн санхүүжилттэй холбоотой эдийн засгийн үнэлэмжийг авна. Арбитр дэх тохиолдолд PR компанийг хөлсөлнө. Нийт том энэ Оюутолгойн маргааныг таслахтай холбоотой нийт баталсан төсөв нь 10 сая доллар буюу өнөөдрийн ханшаар 17, 18 тэрбум төгрөг. Өнөөдрийн бид нарын ойлгож байгаагаар үйлчилж байгаа Монгол Улсын хуулиар 30 хувийг нь улс суутгаад авдаг. Тийм учраас энэ бол үндсэндээ 7 сая долларын төсөв. 7 сая долларын төсвийг 1 компанид өг гэсэн ямар ч тийм Засгийн газрын шийдвэр бол байхгүй. Өнөөдрийн ёсоор албан ёсоор хамгийн сүүлд байгуулсан хамгийн том  Шерман Стирлингтэй хоёр долоо хоног, гурван долоо хоногийн өмнө байгуулсан гэрээг аваад үзэх юм бол тэнд бол үнийн дүн тавигддаггүй. 

А.Бакей: -Цаг нь дууссан байна. Ер нь хариулахдаа бол их тодорхой хариулж байхгүй бол цаг нь дууссан байна. Ер нь хариулахдаа их тодорхой хариулж байхгүй бол болохгүй. Хөгжлийн банкны захирал хүрэлцэн ирсэн байна. Энэ дуудсан цагтаа ирж байх хэрэгтэй шүү дээ. Хөгжлийн банктай холбоотой. Миеэгомбын Энхболд гишүүн, Нямдорж гишүүн нар асуулт тавьсан. Эхний асуулт нь бол тэр Америкийн компанид шилжсэн мөнгө байгаа юу үгүй юу. Хэрвээ байгаа бол ямар зөвлөх компанид хэдэн төгрөг шилжсэн бэ гэснийг асуусан ийм хоёр асуулт байгаа. 

Н.Мөнхбат: -Мөнхбат Хөгжлийн банк. Цаг баримтлаагүйд хүлцэл өчье. Одоогийн байдлаар Засгийн газрын 2014 оны 8 сарын 28-ны 274  дүгээр тогтоолын  дагуу Эрдэнэс Оюутолгой компанид хуулийн зөвлөх үйлчилгээ авах зориулалтаар 260 мянган долларын санхүүжилт хийсэн байгаа. Санхүүжилт авсан компани нь Painter law firm гэдэг хуулийн зөвлөх үйлчилгээ үзүүлдэг компани. 

А.Бакей: -Ийм хариулт байна. Дахиад тодруул даа. Нямдорж гишүүн. 

Ц.Нямдорж: -Хэдэн сарын хэдний өдөр хэд хэдээр шилжсэн юм бэ. Яг нарийн тоогоор нь хэл дээ. 

Н.Мөнхбат: -Одоогийн байдлаар Эрдэнэс Оюутолгой компанийн нийт санхүүжилтийн хүрээнд ганцхан удаагийн гүйлгээ хийгдсэн байгаа. Нэг удаагийн санхүүжилт хийгдсэн байгаа. Тэр нь 2014 оны 11 сарын 12-нд түрүүн дурдсан 260 мянган доллартой тэнцэх хэмжээний санхүүжилт байгаа. 

А.Бакей: -Уянга гишүүн. 

Г.Уянга: -Баярцогт сайд тайлбарлаж байна л даа. Сангийн яамны Төрийн нарийн бичгийн даргын гарын үсэгтэй бичигт гарын үсэг зураад цааш нь дамжуулсан гэж. Яг үнэндээ бол төсөв хөгжлийн банкнаас санхүүжүүлэх төсөл арга хэмжээний үнийн дүн бүхлээрээ орж ирсэн. Харин манай Болор гишүүн Төсвийн байнгын хороо бол энийгээ төсөл арга хэмжээнийхээ хөтөлбөрийн жагсаалттай хамт явуулаад бэлтгэж ирүүл гэдэг бичгийг явуулаад энэ нь өөрөө 17 тэрбумыг энэ жагсаалтад байгааг илчлэх ийм үндэс болсон. Тэгэхээр одоо Болор уруу чихэх ямар нэг мотивац бол танд гарч ирэхгүй. Ер нь бол та хуулиараа нэгдүгээрт таныг томилсон Улсын Их Хурлын өмнө бүрэн ажлаа хариуцах ёстой. Хууль тогтоомж Засгийн газрын шийдвэр энэ бүх юм чинь хууль журамд нийцэж байна уу, үгүй юу гэдгийг хяналт тавьж гарын үсэг зурах ёстой хүн. 

Би таныг томилогдоход хэлж байсан. Та гарын үсгээ их хариуцлагагүй зураад байх юм. Хятадын Монгол гээд биччихсэн байхад нь зурж л байдаг. Оюутолгойн гэрээг ашигтай гээд зурж л байдаг. Одоо 17 тэрбумын зөвлөгөө авахад хүрсэн байна. Энэ дээр та гарын үсэг зурахдаа маш хариуцлагагүй хандсан байхгүй юу. Энэ буруу зүйлийг та гарын үсэг Их Хурал уруу орохоос нь өмнө зогсоох тийм боломж танд байсан боломж биш, ер нь зүгээр үүрэг хариуцлага танд хуулиар оногдож байгаа юм. Засгийн газрын гишүүн нийт иргэн улсын ашиг сонирхлыг хамгаалах ёстой. Засгийн газрын хуулийн заалтуудыг би уншаад байна л даа. Тэгэхээр 33 дугаар зүйлийн заалтууд байна. Тэгээд энэ бүхнийг та бол зөрчсөн юм. Тийм учраас таныг өргөн барьж байгаа юм. Төсвийн бас холбогдох заалтууд хөгжлийн банкны түрүүн гишүүдийн дурдаад байгаа 8 дугаар зүйл, 10 дугаар зүйлийг. 

Зөвхөн хөгжлийн банк бол зөвхөн Улсын Их Хурлын баталсан Монгол Улсын хөгжлийн томоохон төсөл хөтөлбөрийг санхүүжүүлэхэд зориулж л зээл гаргах ёстой. Энэ зээл нь өөрөө дахиад шалгууртай. Сонгон шалгаруулалтын үр дүнд үндэслэн санхүүжүүлэх төсөл хөтөлбөр гээд ийм юмнуудыг та бол зөрчсөн юм. Дээрээс нь энэ ямар шалгуураар энэ компанийг шалгаж сонгосон бэ гэдгийг би ажлын хэсгээс асуумаар байгаа юм. Динозавр өмнө нь бол тиранозаур  батаарыг Монголд оруулж ирэхэд том үүрэг гүйцэтгэсэн. Хэвлэлээр соёлын сайдын ярьж байгаагаар бол үүний төлөө ямар ч төлбөр аваагүй их сайхан сэтгэлтэй ийм компани гээд байгаа юм. Тэгээд яагаад энэ их ясыг Монголд авч ирэхийн тулд төлбөр төлөөгүй юм бол. 

Олон шүүх хуралд орсон гэж байгаа юм. Хөдөлбөл хөлс, зогсвол зоос гэдэг энэ нийгмийн энэ том хуулийн компани чинь яагаад үнэ төлбөргүй энэ олон ясыг авч ирж өгсөн юм бол. Их үнэ нэг хардалт төрүүлдэг. Огт төлбөр төлөхгүй байх бас нэг том аюултай. Энэ төлбөргүй хийсэн шалтгааныг та тайлбарлаж өгөөч. 

Нэгдүгээрт ямар сонгон шалгаруулалт явсан бэ. Ямар хууль дүрэм, журмын дагуу хэчнээн ямар тендер зарлаад хэдэн компани саналаа ирүүлээд ямар хугацаанд явуулаад яаж энэ компани шалгарав гэдгийг та надад хэлж өгөөч ээ. Да Ганболд дарга хариулах байх гэж бодож байна. 


дээрээс нь 455 сая төгрөг бол 2014 онд шилжсэн. 2014 оны 11 сарын 12-нд. Өөрөөр хэлбэл бид нарын нөгөө төсөв батлагдахаас өмнө бол шилжсэн л дээ. Тэгэхээр би бол түрүүн Баярцогт сайдыг Сайханбилэг Ерөнхий сайд бол хэлээд байх шиг байна. Ямар асуудал хэлэлцээд байгаа юм бэ гэж. Хоёулаа холбоотой хоёр асуудал. Бас нэг хоёр дахь том үндэслэл бол ёс зүйн асуудал бол таныг гарцаагүй хөндөгдөж байгаа. Оюутолгойн гэрээг өөрөө байгуулсан. Энэ өөрөө байгуулсан гэрээндээ Засгийн газрын гишүүн ёс зүйн хувьд бол энэ их төлбөр төлж дахиад зөвлөгөө авах хэмжээнд өөрөө ингэж нууж хааж оруулж ирсэн нь Улсын Их Хурлыг бас хууль бус шийдвэр гаргахад хүргэсэн гэж үзэж байгаа юм. Тэгэхээр Төсвийн байнгын хороо уруу чихэх ямар ч асуудал байхгүй. PR зөвлөгөө авна гээд байх юм аа Да. Ганболд дарга аа. Том хөрөнгө оруулагчид бол PR гэж юу болохыг бол мэддэг. Тэд нар бол тархиа угаалгадаг хүмүүс биш байхгүй юу. Харин ч эрх ашгаа хамгаалах гэж бусдын тархийг угаах гэж төлбөр төлдөг хүмүүс байдаг юм. 

Тэгэхээр энэ PR зөвлөгөө гэдэг чинь бол нэг тийм халхавч маягтай сонсогдоод байгаа юм. PR зөвлөгөө авч яах гээд байгаа юм. Хэний тархийг угаах гээд байгаа юм. Хөрөнгө оруулагчид бол тархиа угаалгахгүй. Монголчуудын тархийг угаахад хэрэгтэй байна уу, энэ PR зөвлөгөөний чинь ажлын обьём нь яг юу юм бэ. Энд бол гэрээнийхээ төслийг та нар байгуулсан байгаа. Энэ бол Оюутолгойтой санхүүгийн зөвлөгөө авах Painter law -ийн зөвлөгөө байгаа юм. Энэ бол стратегийн болон санхүүгийн зөвлөгөө авах гээд Маклайн Асишейтс гээд Америкийн компани байна. Ямар ч байсан гэрээний төсөл бол боловсруулагдсан байна. Энэ санхүүгийн болон PR зөвлөгөө авах Чарльз Рибер Ассишейтс гээд Америкийн компанитай гэрээний төсөл бол байгуулагдсан байна. Яг түрүүний батлагдсан гэрээтэй адил …/минут дуусав/.

А.Бакей: -Баярцогт сайд хариулъя. 

С.Баярцогт: -Уянга гишүүний асуултад хариулъя. Энд ерөөсөө нуусан юм бол нэг ч байхгүй. Бүх энэ жагсаалт ил тод Төсвийн байнгын хороо Улсын Их Хурлаар ороод батлагдсан. Та өөрөө батлалцсан гишүүн байгаа. Тэгээд таныг энэ төсөв батлахдаа хариуцлагатай хандаж бай гэж хэлмээр байна. 

Хоёрдугаарт төсвийг бол нэг сайд бол баталдаггүй. Боловсруулдаггүй. Энэ бүхэл бүтэн Сангийн яам байдаг. Сангийн яам баталж боловсруулаад Засгийн газрын хурлаараа хэлэлцүүлээд Улсын Их Хурал уруу өргөн барьж байгаа бүх бичгэн дээр Засгийн газрын Хэрэг эрхлэх газрын дарга гарын үсгээ зурж хүргүүлдэг. Тэрэн дотроос аль нэгийг нь хасах юм уу, нэмэх эрх Засгийн газрын Хэрэг эрхлэх газрын даргад бол байхгүй ээ. Яг одоо энэ заланд Засгийн газрын Хэрэг эрхлэх газрын даргаар ажиллаж байсан 5 хүн сууж байна. Тэгэхээр Уянга гишүүн ингэж микрофон ашиглаж буруу тайлбар хийж болохгүй гэдгийг хэлэх гэсэн юм. Баярлалаа. 

А.Бакей: -Тодруулъя. 

Г.Уянга: -Та батлалцсан гэж байна. Би таны төсвийг таны энэ төсвийн тодотголыг бүхлээр нь эсэргүүцэж үгээ хэлээд энэ төсвийг батлалцахад оролцоогүй ээ. Тийм учраас та надтай эргэж ийм юм ярих бололцоо байхгүй. Тухайлбал Ганбаатар гишүүн ажлын хэсэгт байж байгаад чухам энэ 17 тэрбумаас чинь бол ажлын хэсгээс гарах мэдэгдэл хийгээд бас энэ төсөв батлахад оролцоогүй байгаа. Тэгэхээр бусад уруу бухах ямар ч арга байхгүй таны хариуцлага бол хуулиар хүлээсэн үүргийнхээ хүрээнд Улсын Их Хурал уруу хууль бус зүйл орж ирэхээс нь хамгаалж тэгж одоо баталгаажуулж гарын үсгээ зурж байгаа юм. Түүнээс биш таны гарын үсгээр яагаад дамжиж байгаа юм бэ гэдэг чинь дахин хяналт давхар хяналт хууль зөрчих тэр сиймхийгээс хамгаалж л таны гарын үсэг явж байгаа шүү дээ. Түүнээс биш бид нар бол шууд Сангийн яамнаас авч болно гишүүд. Чухам таны гарын үсгээр дахин баталгаажиж байж энэ Их Хурал уруу орж ирж байгаа чинь таны гарын үсэг өөрөө хариуцлагын бас нэг субъект байхгүй юу. 

А.Бакей: -Хариулах юм уу. Санал хэлсэн байна. Баярцогт сайд. 

С.Баярцогт: -Би дахиад Уянга гишүүнд хэлж байна. Төсвийг бол Засгийн газрын Хэрэг эрхлэх газар боловсруулдаггүй. Төсвийг Сангийн яам боловсруулдаг. Мэргэжлийн яам. Төсвийн тодотголыг ч гэсэн мөн адил. Тийм учраас Засгийн газраас төсвийг Улсын Их Хуралд өргөн барихдаа Сангийн яамны боловсруулсан төсвийг Засгийн газар дээр хэлэлцээд өргөн барьдаг. Засгийн газраас Улсын Их Хурал уруу явуулж байгаа бүх бичгэн дээр Засгийн газрын Хэрэг эрхлэх газар байхгүйд нь Тэргүүн дэд дарга гарын үсгээ зурж явуулдаг юм. Энэ бол цэвэр захиргааны асуудал. Тэрнээс биш Засгийн газрын Хэрэг эрхлэх газрын дарга байгаа нь энэ гээд Монгол Улсын Сангийн яамны боловсруулсан төсөв дотроос зүйл заалтаар нь хасаад нэмээд байдаг тийм зүйл бол байхгүй ээ. Ингээд энэ бол Засгийн газрын хурлаараа хэлэлцээд батлагддаг учраас дараа нь нэг хүн.../минут дуусав/.


А.Бакей: -Ямар асуултад хариулт аваагүй юм бэ. Ажлын хэсэг хариулъя. Хэн хариулах юм бэ. Ганболд захирал. 

Да.Ганболд: -Батаарын түүхийг би мэдэхгүй. Мэдэхгүй юмаа ярихаа больё. Монголд ажиллаж байсан Америкийн хуулийн системийг ямар зарчмаар ажилладаг талаар аргачлалын талаар зөвлөгөө авахын тулд бол Роберт Пэйнтертэй тодорхой гэрээ хийсэн. Тэр гэрээний дагуу авсан зөвлөмжөө үндэслээд Америкт Рио Тинтотой дүйж очиж зарим нэгэн Монгол Улсын сонирхлыг илэрхийлж чадаж хуулийн өмнө манай эрх ашгийг хамгаалж чадахуйц ийм компанитай дараа нь гэрээ байгуулсан. Сая дээр дурдсан энэ гурван компаниудын хувьд Монгол Улсад үйлчилж байгаа тендерийн хуулийн дагуу хэд хэдэн компаниудын дотроос сонгон шалгаруулсан ийм юм байна. Гэрээнийхээ төслийг өг гэсэн. 

Тэгээд манай ТУЗ-ийн гишүүд, сонгон шалгаруулах комиссын гишүүд харилцаж байгаад энэ гуравтай бол гэрээ байгуулах шаардлагагүй гэж үзсэн учраас би энэ эдгээрийн асуудлуудыг энд ярих шаардлагагүй гэж үзэж байна. Түрүүний хэлсэнчлэн Шерман Стерлинг гэдэг компанитай гэрээгээ байгуулчихаад одоо ажиллаж байна. Нийт арван хэдэн тэрбумыг нэг компанитай байгуулсан юм шиг ойлгомооргүй байна. Улсын төсвийг бол бид нэлээд олон сарын өмнө хагас жилийн өмнө шахуу өргөн бариад дөнгөж 11 сарын үед батлуулж аваад мөнгөө захиран зарцуулах эрхээ авсны дагуу бид дараа нь гэрээ байгуулж ажиллаж эхэлж байгаа. Тэгээд цаашдаа яваад юмыг яаж мэдэх вэ. Арбитрдэж ч магадгүй. PR-ын хэрэгцээ шаардлага ч гарч магадгүй асуудлыг олон дахин дахин Засгийн газраар хэлэлцэж оруулах шаардлагагүй байхын үүднээс нэг мөсөн 10 сая доллароо батлуулж авсан юм. Тэрнээс биш өнөөдөр энийг бүгдийг нэг компанитай гэрээ байгуулаад захиран зарцуулъя гэсэн юм огт байхгүй. Баярлалаа. 

А.Бакей: -Батцэрэг гишүүн. 

Н.Батцэрэг: -Баярлалаа. Төсөл боловсруулах Засгийн газар Улсын Их Хуралд өргөн мэдүүлэх батлах батлагдсан төсвийг хэрэгжүүлэх захиран зарцуулах гүйлгээ хийх гээд энэ бүх процесс бол тодорхой эрх үүрэг хүлээсэн албан тушаалтнууд заавал өөрт оногдсон үүргээ бас хэрэгжүүлэхээр тэнд томилогдон ажилладаг учраас энэ өөр харилцаа л даа. Би бол гишүүдтэй адилхан нэг сонирхоод байгаа зүйл бол тэр зөвлөх үйлчилгээ үзүүлэх компани өөрөө ямар компани юм бэ. Хаана сонгон шалгаруулдаг юм бэ гэдэг дээр бол бас нэлээд сонирхоод байгаа юм. Зарим нэгэн хүмүүсийн мэдээлээд байгаагаар бол уул уурхайн салбарт бол туршлагагүй юм билээ. Гээд ийм зүйлүүд яриад байна л даа. Зарим мэдээлэл авлаа. 

Ер нь бол Ерөнхий сайдын хамгийн эхэн дээр хэлсэнчлэн цаашдаа бид нар бас олон томоохон төслүүдийг ажилд оруулах гээд явж байгаа үед бол дэлхийн зах зээл дээр ажиллаж чадах цаашдын эрсдэл үүсэхээс болгоомжлох үүднээс сайн зөвлөх үйлчилгээ үзүүлэх компанитай ажилладаг л болж таарна л даа. Ийм практик ийм ажлын соёл бид нар уруу орж ирж л таараа. Эхний кейсүүдийн нэг нь одоо яригдаж байгаа Америкийн компани юм байна. Энэ компани өөрөө чадамжийн хувьд тэр гишүүдээс зарим нь гаргаж байна. Одоо жишээлэх юм бол нэг хүн утасдаад Шустинг гэсэн байхаа Америкийн нэг хотын захын дүүрэгт хоёр давхар жижигхэн оффистой зөвхөн иргэдэд эрүүл мэндийн чиглэлээр зөвлөх үйлчилгээ хуулийн зөвлөх үйлчилгээ үзүүлдэг ийм компани байх юм гээд ярьж байсан. Тэгэхээр зэрэг тийм компанитай гэрээ хийхээр сонгодог нь ямар учиртай юм бол гээд бас жоохон эргэлзэж гайхаж байсан л даа. Энэ тал дээрээ эргэлзээ гайхшраа тайлчихвал зүгээр байгаа юм. Наад албан тушаалтан гарын үсэг зурсан бол харилцаа нь арай өөр юм. 

А.Бакей: -Санал байна тийм үү. Содбилэг гишүүн тэр гэрээний хавсралтын эхний хуудсыг авсан уу. Авсан байна. Ингээд гишүүд асуулт асууж дууслаа. Одоо хэлэлцэж байгаа асуудалтай холбогдуулж үг хэлэх гишүүд нэрээ өгье. 

Сайханбилэг гишүүнээр саналыг тасаллаа. Даваасүрэн гишүүн.

Ц.Даваасүрэн: -Тэгэхээр бас өнөөдрийн явж байгаа хурлыг Байнгын хорооны хурлыг ажиглаж байхад хэт нэг талаа барьсан хамгаалсан ийм маягтай явуулаад байна. Уг нь дэлгэрэнгүй ер нь бол энэ Улсын Их Хурлын гишүүний өргөн барьж байгаа асуудлыг үндэслэлтэй юу үндэслэлгүй юу гэдэг зүйлийг ярих ёстой. Тэрнээс биш одоо хэн нэгэн сайд Засгийн газрын Хэрэг эрхлэх газар бид нарын эсрэг мэдэгдэл хийнэ гэдэг бол энэ утгагүй зүйл байхгүй юу. Цаашдаа ийм буруу жишиг тогтох вий гэж. Хэн нэг сайдын өргөхөөр хэн нэгэн мэдэгдэл хийдэг ийм байж болохгүй шүү дээ. Төрийнхөө эсрэг мэдэгдэл хийж байгаа байхгүй юу. Энийг шийддэг газар нь Их Хурал. Үндэслэлтэй юу үндэслэлгүй юу гэдгийг Их Хурал ярина. Шадар сайд хүртэл бидний талаар дүгнэлт гаргасан байна лээ. Тийм юм байж болохгүй шүү. Дүгнэдэг нь биш шүү. Тэгээд бид нарын тухай бичиг үсэг мэддэггүй юм бичсэн байсан шүү дээ . Тийм дүгнэлтийг чи тавих ёсгүй байхгүй юу. 

Ер нь зүгээр Баярцогтын хувьд бол ёс зүйн асуудал яригдах ёстой болж байгаа юм нэмэгдээд. Өөрийгөө хамгаалахаар яамыг Засгийн газрын Хэрэг эрхлэх газрыг одоо турхирч мэдэгдэл хийлгэх нь бол хууль зөрчсөн асуудал бас мөн байхгүй юу. Бидний өргөн барьж байгаа асуудал бол энэ хөгжлийн банкны санхүүжилтээр 2015 оны төсөвт тусгуулах асуудлыг Баярцогт гишүүн гарын үсэг зуруулж оруулж ирсэн. Төсөвт тусгах үндэслэл болжээ. Энэ бол одоо хөгжлийн банкны хуулийн 10 дугаар зүйлд тавигдаж байгаа шаардлагуудыг зөрчлөө гэдэг асуудал шүү дээ. Ийм л зүйлийг бид тавьсан. Гарын үсэг зурахдаа хүн хариуцлагатай хандах ёстой. Тэр тусмаа ялангуяа Оюутолгойтой бас холбогдож байсан гишүүний хувьд бол энэ дээр анхааралтай хандах ёстой байсан. Тэгээд Баярцогтод нэг буруу жишээ байна. 

Гадаадад данс асуудал ярихаар дэд даргаа өгчихнө. Одоо болохоор бас би зүгээр л гарын үсэг зурдаг. Зүгээр л шуудан зөөгч гээд. Монгол Улсын Засгийн газрын Хэрэг эрхлэх газрын дарга сайд хүн байж байж ийм юм яриад байх юм. Хариуцлагатай хандах ёстой шүү дээ асуудалд. 

Бүр өөрийнх нь үүрэг дээр байгаа шүү дээ. Энэ хууль тогтоомжийн биелэлтэд хяналт тавьж шалгалт хийх эрх бүхий сайд нь байхгүй юу. Тэр битгий хэл. Тийм үүрэг байгаа. Засгийн газрын тухай хуулийн 33 дугаар зүйл дээр байж байгаа. Энэ бүрэн үндэслэлтэй асуудал. Бид нар бол үндэслэлийн тухай л ярина. Тэрийг үндэслэлтэй эсэхийг бол Их Хурал шийд. Их Хурлын гишүүд тэгээд өөрсдийнхөө итгэл үнэмшлээр л шийдэцгээ. Тийм л зүйл. Тэрнээс биш Засгийн газар энэ дээр нэг их бидний эсрэг мэдэгдэл хийгээд ингээд байх юм байхгүй. Харин нэмж өөрөө өөрсдийгөө оруулж ирэх асуудал болов зүгээр. Би бол энэ Баярцогтын асуудал дээр бас бодож байгаа шүү. Энэ ингээд хамгаалаад үлдлээ гэхэд сая Засгийн газрын Хэрэг эрхлэх газрыг Улсын Их Хурлын гишүүдийн нэр хүндэд халдсан асуудлаар хаврын чуулган дээр дахиад өргөн барина. Яагаад бидний эсрэг мэдэгдэл хийж байгаа юм. 

Яагаад Монголын төрийн эсрэг мэдэгдэл хийлгэж байгаа юм. Энэ дээр гүтгэсэн тухай асуудал огт байхгүй. Бид гэрээ хийлээ гэж Баярцогттой яриагүй шүү дээ. Энэ асуудлыг төсөвт тусгууллаа гэж ярьсан шүү дээ. Тийм учраас өнөөдөр та нар яаж ч шийдсэн. Хавар бол бид нар Засгийн газрын Хэрэг эрхлэх газраар Улсын Их Хурлын эсрэг мэдэгдэл хийлгэсэн асуудлаар нь дахиад энэ асуудлыг хөндөх болно. Хувьдаа ашиглаж болохгүй шүү дээ тэр байгууллагыг. Тэр тусмаа Их Хурал уруугаа мэдэгдэл хийгээд гүтгэлээ гэж. Гүтгэлээ гэдэг чинь Их Хурлын гишүүнийг гүтгэлээ гэж ярьж болохгүй шүү дээ. 

Ерөөсөө энэ өргөн барих асуудал бол Үндсэн хуулиараа Улсын Их Хурлын хуулиараа Улсын Их Хурлын гишүүний бүрэн эрхэд байгаа байгаа байхгүй юу. Энийг яаж шүүх вэ гэхээр үндэслэлтэй юу үндэслэлгүй юу л гэж шүүнэ. Тэрнээс биш төрийн нэг байгууллага Улсын Их Хурлын гишүүн гүтгэлээ гэдэг зүйлийг ярих ёсгүй байхгүй юу. Энэ бол бас манай Улсын Их Хурлын Халдашгүй байдлын дэд хороо, Ёс зүйн хороо анхаарах ёстой асуудал болсон байгаад байгаа юм. Ингээд сүүлдээ хэн нэг сайдыг нь өргөхөөр нөгөөдөх нь Их Хурлын гишүүдийгээ гүтгэлээ гээд мэдэгдэл хийж байдаг. Ийм төр байж болохгүй шүү дээ. Ийм зүйлийг бол бид нар хэлэлцэх ёстой гэж ингэж бодож байна. Тэгээд энэ дээр бол итгэл үнэмшлээрээ л гишүүд хандах ёстой. Үндэстэй юу үндэсгүй юу гэдэг дээр бол. Гэдгийг л би хэлэх байна. 

 А.Бакей: -Баасанхүү гишүүн. 

О.Баасанхүү: -Баярлалаа. Би одоо ерөнхийдөө энэ хэлэлцэж байгаа асуудлыг хараад бичиг хэргийн ажилтныг огцруулах гээд байна уу л гэж харж байна л даа. Үндсэндээ Улсын Их Хурлаар 17 сая доллар гэж ойлгоё. Манай захирлын хэлж байгаагаар бол 7 хон сая доллар. Их бага мөнгө юм шиг сонсогдоод байгаа юм уу. Би бол ойлгохгүй байгаа юм. Уг нь бол Улсын Их Хурал төсөл арга хэмжээг санхүүжүүлэх гэж яавал төсөл нь хаана байгаа юм бол гэж би гайхаад байгаа юм. Тэгэхээр төсөл нь одоо ерөөсөө харагдахгүй байгаа болохоор би бол энэ дээр гайхаж байгаа юм. Би өөрөө өмгөөлөгч байсан хүн. Өнөөдөр үнэгүй өмгөөллийг хүмүүнлэгийн байгууллага хийдэг. Тэгэхээр ерөөсөө манайхан төөрөх хэрэггүй. Юу вэ гэвэл Америкууд хоёр янзаар мөнгөө авдаг юм. Нэг нь ажлын хөлс  байдлаар, нөгөө зардлаас нь суутгах байдлаар. Зүгээр анх энэ батаарыг оруулж ирэх гэсэн худлаа шоунаас болоод асар их зардал гарсан байхгүй юу. 

Тэгэхээр нь зүгээр бараг энэ зардал нь бараг зардлаас нь шимтгэл авсан асуудал ч байж болох талтай. Энийг шалгах ёстой. Тэгээд одоо энэнийхээ хоёрдугаар ангийг хийж байгаа байхгүй юу. Тэгэхээр зүгээр энэ дотор сайд өөрөө ямар хамааралтай байгааг бол би хэлж мэдэхгүй байна. Үнэндээ бол бид Ерөнхийлөгчийгөө энийг уг нь албан ёсоор анх энэ асуудлыг яаж оруулж ирсэн бэ гэдгийг л яримаар байгаа юм л даа. Тэр хүнийг хаанаас олсон юм. Яаж олсон юм бэ. Яагаад энэ хүн гэнэт ороод ирсэн юм гэж. Америк бол Канадтай ойрхон мундаг хуулийн компани бол зөндөө байгаа. Битүү байгаа дэлхийн топ 50 компани гэж байж байгаа. Хоёрхон сая доллароор бараг авна шүү. Америкуудын өнөөдөр ажлын хөлс яадаг вэ гэвэл тэд нар сараар ярьдаггүй. Жилийн орлогоор ярьдаг. Манай Монгол шиг ийм нөгөө Африкийн орнууд шиг  л болчихоод байгаа юм л даа. 

Африкийнхаа нөгөө ард түмэн нь ядуу өөрсдөө юу гэдэг юм янз бүрийн байдлаар худлаа яриад мөнгө гаргаад тэгээд гаднынхантай хуйвалдаж иддэг. Тэгээд энэ хуйвалдаан чинь л яваад байна л даа. Анх өнөөдөр Оюутолгой дээр байсан хүмүүс маань өнөөдөр хамгийн түрүүнд Голдмен саксийн асуудал ороод ирэхэд л шууд асуулт тавих ёстой байсан байхгүй юу. Тэгсэн араас нь дахиад дэмий орж ирээд. Ерөөсөө энэ Оюутолгойгоос хэн хэдийг авснаа одоо илчил л дээ. 

Баяр авсан уу, өөр хэн авсан Элбэгдорж Ерөнхийлөгч авсан уу. Одоо энэ гэрээг анх баталсан тэр авилга байдаг бол тэрийгээ илчилж ард түмэндээ ярихгүй бол өнөөдөр эцэст нь ийм ичмээр байдалтай л бид нар сууж байна шүү дээ. Одоо юу гэдэг юм хамгийн дийлэх хүмүүсээ л бид нар ярья гэсэн байдалтай байна шүү дээ. Энэ чинь төрийн эрх барих дээд байгууллага юм бол Оюутолгойн асуудал яагаад өнөөдөр нийт гаднын хөрөнгө оруулалтын 80, 90 хувь болтол ингэж яваад байгаа юм. Хулгай хийж болдог болчихоод байгаа юм. Тэгээд бид өнөөдөр хуулийн зөвлөгөө авахдаа энэ бол гадаадаас зөвлөгөө авч болно. Дотоодоос ч зөвлөгөө авч болно. Асуудал нь гадааддаа байгаа юм биш. Чанарын тухай яриад байна л даа. Хэнд ийм зөвлөгөө өгөх ёстой байсан бэ. Батаар дээр үнэгүй болохоор нь Алтангадас одонтой болохоор нь зөвлөгөө авъя гэдэг ийм тэнэг байж болохгүй байхгүй юу. Үнэгүй өгсөн гэхээр нь. 

Би бол юу гэж үзэж байгаа вэ гэхээр одоо бушуухан энэ төслөө буцаа тэр мөнгөө буцааж ав. Тэгээд энийг цэгцэл. Ийм л саналтай байна л даа. Монголын ард түмэн өнөөдөр тэнэг биш. Өнөөдөр Монголд дэлхийн нөлөө бүхий хуулийн компаниудын чинь төлөөлөгчийн газар ороод ирсэн байж байна. Артур Андерсенаас авахуулаад юу байдаг юм. ... гэх мэтийн янз бүрийн компаниуд байна. Тэд нарыгаа бид нар энд авч ирээд ядаж суугаад тэд нарын чинь өнөөдөр үзүүлэлт хэрэгтэй болохоос биш. Америкт байгаа авгай нөхөр хоёрын тухай бид нар өнөөдөр энд яриад өөрөө ичмээр байгаа байхгүй юу. Тэр хоёр бол мэдээж утгагүй мөнгө авч байгаа болохоороо өнөөдөр баярлаад бид нарыг тэнэг гэж хараад инээгээд явж байгаа. Тэд юугаараа илүү юм бэ. Би тэр Америкийн топ 50 компани гэдэг бол эсвэл орлогоороо илүү байдаг. Эсвэл хэрэг илрүүлснээрээ илүү байдаг. 

Тэрнээс биш эмнэлгийн нэг үйлчилгээг нэгдүгээр ээлжинд оруулснаараа биш. Наад зах нь бид нар хэний Билл Клинтоны өнөөдөр санаачилсан төрийн эсрэг төрийн мөнгөөр бизнес хийж ашиг олсон компаниудын эсрэг хуулийн зөвлөгөө өгсөн компаниас хүртэл зөвлөгөө авч болно шүү дээ. 2 хон сая доллароор асуудал шийдэж болох юмыг 17 тэрбумаар гээд тэгээд ингээд явж байна. Одоо  та нар хараарай. Энэ бол зөвхөн ажлын хөлс гэж байгаа бол гарах зардлын мөнгийг бид нар тална шүү. Оюутолгой компаниар дамжуулаад. Одоо юу гэдэг юм бэ таван одтой буудлынх нь унаа тэрэг, техникийн зардал гээд. Яагаад гэвэл өмгөөллийн үйлчилгээ гэдэг бол зардал хөлс хоёр нь тусдаа байдаг байхгүй юу. Тэгэхээр энийгээ эд нар юу вэ гэвэл ийм тэнэг юм хийж болохгүй л дээ. Аргыг нь мэдэж байгаа учраас авах гэсэн гэдэг тийм онигоо шиг байхаа болио. Тийм учраас хамгийн түрүүнд тэр гэрээг цуцал. Яг энэ одоо ярьж байгаа үндэслэлийн хувьд бол хэлж мэдэхгүй байна. 

А.Бакей: -Болорчулуун гишүүн.

Х.Болорчулуун: -Баярцогт гишүүн тэр урд өмнөх Засгийн газар уруугаа чихээд Төсвийн байнгын хороо уруу бухаад байх ямар ч шаардлага байхгүй ээ. Өмнөх Засгийн газрын үед бол бас тогтол шийдвэр гарсан юм билээ. Зөвлөх үйлчилгээ авъя гэж. Тэгэхдээ энэ нь бол зөвлөх үйлчилгээ үзүүлсэн үр дүнгээр нь гэж 8 сарын 28-нд тийм тогтоол шийдвэр байна лээ. Энэ 17 тэрбум 500-ийн асуудал бол 2015 оны төсвийн хуулиар бол батлаагүй юм шүү. Төсвийн тодотголоор орж ирсэн баталсан. Баярцогт гишүүн өөрөө гарын үсэг зурсан. 

Баярцогт гишүүн чуулган дээр намайг Болорчулуун гишүүн Засгийн газар, Их Хурал хооронд явдаг бичгийг ойлгодоггүй юм билээ гээд. Өөрөө ёстой Засгийн газрын тухай хуулиа мэддэггүй юм байна. Ойлгодоггүй юм байна. Засгийн газрын тухай хуулийн 33 дээр сайд хүн ямар хариуцлага хүлээх вэ гэдгийг тодорхой заасан байгаа. Засгийн газрын Хэрэг эрхлэхийн сайд. Тэрийгээ уншаагүйгээс ингэж алдаа гаргаж байгаа юм уу. Санаатай юу, санамсаргүй юу. Ер нь гарын үсэг гэдэг чинь хариуцлага, тэр чигээрээ хариуцлага. Сургуулийн захирал ч гарын үсэг зураад хариуцлагаа мэддэг. Хувиараа эрхлэх аж ахуйн захирал ч гарын үсэг зурах үедээ ойлгодог юм. Монгол Улсын Засгийн газрын Хэрэг эрхлэх газрын сайд гарын үсэг зурчихаад би Сангийн яамнаас орж ирсэн бичгийг дамжуулсан болохоос биш. Тэр бүр дээр нь гарын үсэг зурдаг, би нэмж хасах эрхгүй гэж. Та хасахыгаа хасаж нэмэхийгээ нэмэх ёстой үүрэгтэй хүн. 

Тэгэхээр үүргээ өөрөө ойлгоогүй байна. 20 гаран жил парламентад суучихаад үнэхээр харамсалтай байна. Энэ бол том хулгай гэж би хэлэх байна. Том хулгай хийж байгаад луйвар хийж байгаад баригдсан хүнийг яадаг юм бэ. Жижиг хулгайг яадаг вэ. Тэр жишгээрээ хариуцлага тооцох ёстой. 

А.Бакей: -Миеэгомбын Энхболд гишүүн. 

М.Энхболд: -Энэ Засгийн газрын гишүүний огцруулах тухай тавьсан асуудлын асуудал нь бол анхаарал татсан асуудал мөн байгаа юм. Харин зүгээр яг өнөөдөр хаягласан хүн нь өнөөдрийн Засгийн газрын Хэрэг эрхлэх газрын дарга Засгийн газрын гишүүн Баярцогт дээр хаяглаж байгаа явдал нь бол бас хир зэрэг их онож байгаа юм бол доо гэдэг дээр надад нэг бүрэн дүүрэн итгэл үнэмшил төрж өгөхгүй байгаа юм. Энэ бол өмнөх Засгийн газрын үед гарсан шийдвэртэй. Тэр битгий хэл 10 сая долларыг 17.7 тэрбум төгрөгөөр тооцож төсөвт тусгаснаас нь харахад л өмнөх Засгийн газрын үед хийсэн байна гэдэг нь харагдаж байгаа юм л даа. Валютын ханш 1770 байх үед л хийгдэж. Хэрвээ Хэрэг эрхлэх газрын дарга Баярцогт томилогдсоноос хойш хийгдсэн бол энэ 19 тэрбум төгрөг ч гэж тавигдах байсан юм уу. Тийм учраас би бол энэ асуудлыг бол цааш нь ер нь Их Хурал холбогдох Эдийн засаг, Төсвийн байнгын хороо нь бол анхаарч үзэх ёстой гэж ингэж бодож байгаа юм. 

Ер нь сүүлийн үед бол энэ зөвлөх үйлчилгээний зардал их өсдөг нэг л ийм л юм л манай энэ Засгийн газарт л их боллоо доо. Жишээ нь 2007 оны Оюутолгойн гэрээг хөрөнгө оруулагч талтайгаа тохироод Их Хуралд өргөн барихад нэг ч төгрөгийн зөвлөх үйлчилгээ аваагүй. Тэр бол одоогийн энэ гэрээний чинь хажууд 34 хувийг нь үнэгүй авсан гэрээний төсөл байсан юм . 2009 оны Оюутолгойн гэрээг хийхэд Голден сакцаас 200 мянган долларын төлбөртэй зөвлөх үйлчилгээ л авсан байх. Үндсэн гэрээнүүд нь ямар ч зөвлөгөө авалгүй үнэ төлбөргүйгээр Монгол ухаанаар, Монгол толгойгоор хийгээд болж байсан юм өнөөдөр яагаад 10 сая доллароор зөвлөгөө авдаг юм бэ. Энэ бол асуудал бас байгаа байхгүй юу. Хөшгийн хөндийн нисэх онгоцыг 2006 онд 28.8 тэрбум иенээр би Японы Ерөнхий сайдтай би тохироод энийг байгуулъя гээд тохирч байсан. 

Тэгэхэд өнөөдөр нэмэгдэл зардал нь 33.3 тэрбум иен гээд. Нөгөө 2006 оны үндсэн өртгөөс нь илүү зөвлөх үйлчилгээ авах л юм яриад явсан байж байх юм. Эгийн голын усан цахилгаан станцыг 328 сая доллароор хийхээр байсан. Одоо 500 болоод бас л төслийн нэгж байгуулаад. Энэ юмны үнэ өртөг өсөж бол болно. Тэгэхдээ өсөхөд бас хэмжээ бий. Зөвлөгөө авахад бас хэмжээ бий. Ер нь нэг зөвлөх үйлчилгээ гэдэг нэрээр юмны үнэ өртгийг өсгөөд байдаг энэ арга чаргаа Засгийн газар боливол дээрээ. Хямралтай хүнд байгаа үед бол ингэж одоо бас тал талаас нь одоо янз бүрийн юм ярьж хумсалдаг байдлыг бол би зохимжгүй гэж үзэж байгаа юм. Тэгэхээр Их Хурал бол энэ асуудлаа бол цааш нь нягтлаад үзэх хэрэгтэй. Үнэхээр өнөөдөр Оюутолгойн гэрээнд 10 сая долларын зөвлөгөө авах ийм нөхцөл  байдал тулсан юм уу, үгүй юм уу гэдгийг заавал үзэх хэрэгтэй гэж бол ийм саналтай байгаа юм. 

Баярцогт гэдэг хүнийг огцруулах шалтгаан одоо болгож оруулж ирсэн дээр нь бол яг энэ асуудал мөн үү биш үү гэдэг дээр бол би эргэлзээтэй байгаа. 

А.Бакей: -Уянга гишүүн.

Г.Уянга: -Энэ бол ямар ч эргэлзээ байхгүй юм аа гишүүд ээ. Үндсэн гэрээг ямар ч зөвлөгөөгүй хийсэн гэж сая Энхболд дарга хэллээ. Үндсэн гэрээг Баярцогт хийсэн. Гол оролцогч нь. Гэтэл ийм сайн гэрээ хийчихээд байтал чинь Баярцогт энэ дээр ийм их өртөгтэй зөвлөх үйлчилгээ авахуйц болчихсон байгаа байхгүй юу. Энийг хянах үүрэг эрх тэр бүх юм нь яг л Баярцогт сайдаар дамжиж байгаа юм. Баярцогт сайд үгүй ядаж гүйлгэж хараад миний хийсэн энэ сайн гэрээнд юун зөвлөгөө авах болчихов оо, яагаад ийм мөнгө тусчихав аа гэж хянах тийм үүрэг өөрөө Баярцогт сайдад байгаа байхгүй юу. Ийм гэрээгээр дамжаад гэрээг өөрөө Баярцогт сайд хийсэн энийг бүр гардан одоо ч үргэлжлүүлэн дараагийн хөрөнгө оруулалтын асуудлыг шийдэхэд нөлөө бүхий оролцож байгаа хүнийхээ хувьд энэ гэрээтэй холбоотой зардал бол зүгээр Оюутолгойн гэрээтэй холбоотой зардал бол зүгээр л одоо нүдэн дээр нь тодорч харагдах ёстой эд байгаа юм уг нь. 

Тэгэхээр энэ том зардлыг өөрөө гэрээ байгуулсан хүн байж байж тэр гэрээнд нь зөвлөгөө өгнө гэж байхад хяналгүйгээр гарын үсэг зурсанд нь л асуудал байгаа юм. Тэгээд энэ мөнгө нь өөрөө Оюутолгойгоор дамжиж байна. Шууд Рainter law -доо биш. Тэгэхээр энэ бол гарцаагүй Баярцогт сайдтай холбогдохоос өөр ямар арга байхгүй ээ. Гарын үсэг зурах чинь ерөөсөө тэр байтугай бид нар бол өмнөх Засгийн газарт хариуцлага тооцсон. Өмнөх Засгийн газраас орж ирж байгаа төсвийг тэр тусмаа одоогийн Хэрэг эрхлэх газрын дарга хянах ёстой байхгүй юу. Энэ нөхдүүд юу оруулаад ирсэн бол яасан бол. Энэ чинь ядаж гүйлгэж харна байгаа даа. Би бол гарын үсэг зурж байгаа бичиг бүрээ ядаж гүйлгэж харах ёстой шүү дээ. Бид нар хэчнээн завгүй байсан ч гэсэн. 

Бид нар хамаагүй ингээд гарын үсэг конвероор зурдаг юм бол Баярцогт гэдэг толгойтой хүн байх шаардлага байхгүй биз дээ. Автомат гарын үсэг зурагч байхад л ёстой нөгөө ухаалаг төр нь байхад л болно шүү дээ. Тэгэхээр энэ гарын үсэг зурах бол хамаагүй бололтой юм яриад байх юм. Олон жил төрд ажилласан хүмүүсийг би гайхаад олохгүй юм. Дөнгөж 25 тай Баярцогт сайд бол Улсын Их Хурлын гишүүн болж орж ирж байсан. Тэр байтугай Улсын Их Хуралд нэр дэвших сонгууль болоход 25 хараахан хүрээгүй байсан. Тэгээд одоо яасан ч юм хүргээд орж ирсэн юм шиг байгаа юм. Та эсвэл олон жил төрд байсаар байгаад автомат машин шиг болсон юм уу. Толгой нь уг нь бол юун дээр гарын үсэг зурж байна гэдэг бол хамгийн чухал зүйл. Гарын үсэг бол хамаагүй эд биш гэж би бодож байна. 

Тэр байтугай энэ чинь гарын үсгээ буруу юман дээр зурснаас болж Ерөнхий сайд огцорч байсан, Засгийн газар огцорч байсан. Ер нь явж явж гарын үсэг л бүх хариуцлага шүү дээ. Тэгээд тэр тусмаа өмнөх Засгийн газраас орж ирж байгаа төсвийг бол нэг бүрчлэн хянаад энэ бүр Эрдэнэс Оюутолгой ХХК-д зөвлөх үйлчилгээ үзүүлэх ажлын хүрээнд хуулийн зөвлөх үйлчилгээ үзүүлэх гэрээг АНУ-ын  Рainter law firm-тэй байгуулан ажиллаж байна гэж төсөвт орж ирсэн. 455 саяыг 14 онд шилжүүлсэн гэж. Ийм юман дээр бүр одоо шууд л одон дунд байгаа нар шиг сар шиг л таны толгойд шууд тусмаар юм. Гэтэл ийм юмыг харалгүй би автоматаар би гарын үсэг зурдаг юм. Та нар ойлгохгүй юм гээд байх юм. Бид нар бол шинэ гишүүд ойлгохдоо юу гэж байна вэ гэвэл Баярцогт сайдаа гарын үсэг бол та хариуцлага хүлээж байгаа шинж учраас бүх юмыг нэг бүрчлэн хянаж ялангуяа төсөв дээр энэ бол үндсэн ажил учраас ингэж зурдаг байх гэж бодоод байгаа юм. 

Гэтэл чинь та одоо хамаагүй юу хянахгүй ингээд зүгээр л гарын үсэг зураад явуулдаг юм яриад байгааг чинь бид нар одоо төрд ажиллаж байгаа шинээр орж ирж байгаа гишүүд бид нар яг үнэндээ бол ойлгохгүй байна шүү дээ. Ийм юм ярьж та бол шинэ гишүүдэд буруу үлгэр дууриалал үзүүлж болохгүй л дээ.  Би бол гарын үсгээ ямар хэрэгт орчих бол яачих бол гээд гарын үсгээ үг үсгийг нь цэг таслалыг нь анхаарч ингэж л одоо гарын үсэг зурдаг. Та ер нь гарын үсгээс болж нэг балрах хүн юм л даа. Оюутолгойн гэрээ чинь таныг балласан. Хятадын Монгол гэж байхыг харахгүй гарын үсэг зураад баларсан. Одоо бас би гарын үсгээ хамаагүй зурдаг юм  гээд байх юм. Хамаагүй зурдаг гарын үсэг гэж байж болохгүй шүү дээ бид нарт. Тийм биз дээ. Хэрэг эрхлэх газрын дарга хийж байсан 5 хүн тавуулаа энийг бол хариуцлагатайгаар хэлэх байх гэж бодож байна. Энэ бол гарцаагүй тантай холбогдоно. Өөр одоо хэн уруу ч бухах арга байхгүй ээ. 

Дараагийн процедур бол тусдаа асуудал. Огт тусдаа. Оюутолгойн гэрээг байгуулсан хүн нь Засгийн газрын Хэрэг эрхлэх газрын даргаар Улсын Их Хуралтай харилцаж байгаа бүх бичиг баримтыг хянаж гарын үсэг зурах ёстой байтал. Та чухам энэ Оюутолгойн асуудал дээр энэ их Оюутолгой дээр ийм их мөнгө төлөвлөгдөж орж ирэхэд гарын үсэг зураад л явуулсан нь буруу байгаа байхгүй юу. Таны гарын үсгийг бол би хариуцлагатай гарын үсэг байх ёстой гэж бодож байгаа юм. Гарын үсэг хамаагүй гэдэг юмаа дахиж битгий хэлээч. Чуулган дээр битгий хэлээч. Та түмэнд шившиг болно шүү дээ. Онигоо болно. 

А.Бакей: -Содбилэг гишүүн. 

О.Содбилэг: -Баярлалаа. Энэ  Рainter law компанитай хийсэн гэрээний яг үндсэн агуулгатай хуудсыг сая нэмж авлаа. Баярцогт сайдаас. Энэ дээр нийт гэрээний дүн нь 893750 долларын гэрээ юм байна. Энэ хуулийн зөвлөгөөний үйлчилгээ нь. Сая бас Ганболд дарга хэллээ.  Рainter бүх энэ 17 тэрбумыг авахгүй гээд. Тэгэхээр энэ 17 тэрбумыг яагаад энэ төсөв батлах жагсаалтад Баярцогт сайд оруулсан юм болоо гэдэг бас сонирхолтой байна л даа. 17 тэрбум биш 893 мянган долларын ийм гэрээ хийсэн юм байна. Ингээд явахаар энэ компанийн чадамж дээр би түрүүн ажлын хэсгээс асуулт асуугаад олигтой хариулт авч чадсангүй ээ. Яг үнэндээ бол манай Энхболд дарга ч гэсэн хэллээ. Монголчууд ийм юман дээр өөрсдөө толгойгоо мэдээд ажиллах чадвар бүрэн байгаа. Зөвхөн нэг жишээ гэхэд манай Эрдэнэт байна. Дэлхийн томоохон гүрэн ОХУ-тай 40-өөд жил ингээд асуудлаа шийдээд явж чадаж байгаа. 

Тэгээд энэ Оюутолгой гэхээрээ Баярцогт сайд таны нэр ингээд дандаа холбогдож явах юм. Тэгээд ингээд хэлж ярьж байгаа юмнууд нь ингээд ийм битүүхэн харагдаад байна. Ийм чадамж муутай компаниар зөвлөгөө авсан болохоор манай зөвлөмж яаж яваад байгаагийн нэг жишээг би хэлье. Саяхан гаднын хэвлэлүүдээр гарсан Монголын Засгийн газар Рио Тинто компани Монголын төрийн эзэмшлийн 34 хувиа санал болгосон. Тэрийг нь Рио Тинто компани хүлээж авахгүй ээ. Манай одоо эзэмшиж байгаа хувь хэмжээ хангалттай гэж хариу өгсөн байна. Энэ талаар яагаад Улсын Их Хурал одоо манай ард иргэд мэдээлэлгүй мэдэхгүй явж байдаг юм бэ. Тийм зөвлөгөө өгсөн болохоор ингээд яваад байгаа юм уу. Энэ тал дээр би бас Ерөнхий сайдаас асуулга асууна. 

Яагаад гэвэл энэ бүх асуудлыг эхнэр нөхөр хоёрын гэр бүлийн компаниар шийдүүлэх гээд гээд тэрэнд нь мөнгө төсөвлөөд ингээд яваад байж болохгүй ээ. Ядаж одоо Эрдэнэтийн туршлагатай уурхайчдаас асуу л даа. Яаж Оросуудтайгаа ажилладаг юм бэ. Яаж энэ уул уурхайг ажиллуулж явдаг юм бэ гэдэг дотооддоо байна шүү дээ. Айлаас асуухаар авдраа ухах боломж манайд бүрэн байгаа. Өнөөдөр ийм асуудал хэлэлцээд ингээд яваад байгаа асуусан асуултдаа ч гэсэн бүрэн гүйцэд хариулт авсангүй бүх юм ингээд бүрхэг байна. Одоо яаж шийдэх ёстой юм бэ. Баярцогт сайдтай ч холбоотой юм уу, үгүй юм уу. Ерөөсөө ингээд тодорхойгүй байгаад байна. Тэгэхдээ энэ бүх маргаантай асуудал дээр Баярцогт сайдын нэр үргэлж орж явж байдаг. Энэ асуудлыг цааш нь бас харах хэрэгтэй. Тэгээд энэ Оюутолгойн төрийн өмчийн 34 хувийг  Рио Тинто компани авахгүй гэсэн тийм асуудал яригдсан. Энэ тал дээр би Ерөнхий сайдаас асуулга тавина. Баярлалаа. 

А.Бакей: -С.Дэмбэрэл гишүүн.

С.Дэмбэрэл: -Баярлалаа. Өнөөдөр хэлэлцэж байгаа асуудлыг нэлээд сайн сонслоо л доо. Би нэг ийм л юм бодож байна. Төсвийн тухай хууль гэж байгаа. Засгийн газрын тухай хууль гэж байгаа. Хэн юу хийхийг төсөвтэй холбоотой болон Засгийн газрын гишүүд түүний сайдууд нь тухайлбал Хэрэг эрхлэх газрын дарга яг юу хийх ёстой юм бэ. Юун дээр гарын үсэг зурах ёстой юм бэ. Бүх юмыг нь хуульчлаад заагаад өгсөн. Бид хуулийн хүрээнд л ажилладаг. 

Хоёрдугаарт хэрэв Хөвсгөл аймгийн Ринченлхүмбэ сумын эмнэлгийн салбарын зориулсан санхүүжилтийн мөнгийг төсвийн оруулж ирсэн материал Сангийн яамнаас Засгийн газраас эцэслэн батлагдаад оруулж ирсэн материал дээр хүргүүлэх буюу хугацаанд нь хүргүүлэх асуудлыг нь одоо хуулийн процедурын дагуу Баярцогтын гарын үсэг дээр байсан ийм тохиолдол гарлаа гэхэд Хөвсгөл аймгийн Ринченлхүмбэ сумын эмнэлгийн засварт зориулагдах ёстой байсан 5 тэрбум төгрөгийг 4 тэрбум гээд биччихсэн бол Баярцогтын буруу биш. Энэ төсвийг хийсэн төлөвлөсөн хүмүүсийнх нь шат шатны хүмүүсийн буруу. Тэрний дараа тэр 17 тэрбум гэж яриад байгаа тэрэнтэй хамт төсөв баталжээ. Төсвийн тухай хуулиар Улсын Их Хурал дээр холбогдох Байнгын хороо намын бүлгүүд ажлын хэсгүүд ингэж гараад бүх зүйлүүдийг хэлэлцээд энэ мөнгийг ингэж зарцуулах нь зөв үү. 

Монгол Улс тухайлбал 17 тэрбум төгрөгөөр гаднын зөвлөх үйлчилгээ авах нь зөв үү. Зохистой юу, юунд зарцуулах гэж байгаа юм бэ. Бүгдийг нь хэлэлцээд бодвол баталсан байлгүй дээ. Манай өнөөдрийн бас нэг дутагдал нь Төсвийн байнгын хороон дээр энэ асуудлыг яаж хэлэлцэв энээ тэрээ гэдэг нь бол бас тэр болгон оролцоо муутай байдаг. Тийм учраас би энэ тал дээр сайн мэдэхгүй байна. Ямар ч гэсэн хуулиа дагаж өнөөдөр бид юм ярьж байгаа бол Төрийн байгуулалтын байнгын хороо зөвхөн хуулийн дагуу асуудлыг авч хэлэлцдэг бол өнөөдөр бид асуудал авч хэлэлцэх объект чинь байхгүй байна. Өөрөөр хэлбэл хэлэлцэх асуудал байхгүй байна. Юу хэлэлцээд байгааг би ойлгохгүй байна. Хуулийн дагуу явсан юм байна. Хаяг андуурсан юм шиг байна. Баярцогтын нэг буруу сая гарах шиг боллоо. Ядахдаа тэрнийгээ харчих. Энэ бол ядахдаа түүнийгээ хар гэсэн хуулийн заалт байхгүй. 

Хуулийн заалт байхгүй юмнууд дээр нь огцруулах үндэслэлүүд нь хууль бусаар байна гэдгийгээ баталсан үндэслэлүүдийг нь гишүүд нь тавилаа гэхэд түүнийг нь хууль бус гэдгээ нотолсон тийм баримт бичгүүд нь бас алга. Дээр нь Монгол Улсад өнөөдөр хэрэв Монгол Улсын олон улсын хэлэлцээр хийж чадах үндэсний чадавх дутуу байвал бид зөвлөх үйлчилгээ авч болно. Гэхдээ хэнийг авах яаж авах ямар хөлсөөр авах энэ бол бас л хэлэлцэгдээд явах асуудал. Сая тэр ажлын хэсгийн хүн ярьж байна шүү дээ Ганболд. Дөрөв, таван салбаруудад авах гэсэн юм гээд. Тэгээд Улсын Их Хурал баталсан юм байна. Одоо тэгвэл энийгээ Төсвийн байнгын хороогоороо ярьцгаа. Төсвөө дахин тодотго тэгвэл хуулиараа ийм л юм ярих ёстой. Төрийн байгуулалтын байнгын хороон дээр гарын үсэг зурсан нь өөрөөр хэлбэл ядахдаа харж зурахгүй яасан юм бэ гэдэг асуудлыг хэлэлцдэг ийм хуулийн дэг хуулийн заалт байхгүй. Баярлалаа. 

А.Бакей: -Цог гишүүн. 

Л.Цог: -Яах вэ ер нь ойлгууштай байна даа. Чоно үүрэндээ өлзий гэж ярьдаг шүү дээ. Аваад үлдэх л юм байна. Би Баярцогтыг Оюутолгойтой хүйн холбоотой гэж боддог. Нотлох баримт нь байж байгаа. 

Хоёрдугаарт зүгээр гарын үсэг зурдаггүй юм. Тэгж бодож байвал энэ ажлаа өгөх ёстой шүү дээ. Цалингаа битгий ав гэж хэлмээр байгаа байхгүй юу. 

Гуравдугаарт бид ерөөсөө их цомхон юм тавьсан байгаа. Ерөөсөө л ёс зүйгүй тухай ярьсан байгаа байхгүй юу. Гэхдээ энэ асуудал нь цаашаа ямар гүнзгий холбоотой юу болсонд манайхан гайхан асуудал ярьж байна. Энэ зүйтэй энийг шалгах нь дараагийн асуудал байх ёстой байхгүй юу. Энийг ялгахгүй хүн бол саяын Дэмбэрэл шиг л ярина л даа. Тэр бол утгагүй. Энэ мэргэжлийн яриа ерөөсөө биш гэж бодож байна. 

Хоёрдугаарт энэ одоо аливаа Дэмбэрэл өөрөө худалдаа хөгжлийн танхимын дарга байсан хүн. Бүх үсгээ уншиж байж зурах ёстой шүү дээ. Морин дэлэн дээр явсан бол хачин л явсан байх гээд байна шүү дээ. Тэгэхээр энэ бол үндэслэл биш  гэж хэлэх гээд байна. Энэ хамгаалах өмгөөлөх үндэслэл ерөөсөө биш гэж бодож байна. Тэгээд цаашаа бид олон юм ярьж болж байна. Ёс зүйгүй гэж бодож байгаа. Яаж ингэж бодож тэсдэг юм энэ залуу. Би бага хуралд байхыг нь мэдэх юм одоо хэн болсныг нь би бас мэдэж л байна. Оюутолгойн гэрээ өөртэй нь холбоотой өөрөө одоо элдэв байдлаар ийм гэрээний тухай асуудал ийм том үнийн дүнтэй юм ирж байхад хажуугаар нь чимээгүй өнгөрч байдаг юм байдаг юм уу. Том луйврыг ингэж халхалдаг байхгүй юу. Хэн ч маргадаггүй юм. Энийг чинь ингэж иддэг юм. Дэлхийд байгаа жишиг байхгүй юу. Тэгээд энийг ярихаар бүгдээрээ оволзоод л. Би бол гайхаж байна. Хамгаалаад аваад үлдэх байх. Ийм шившгийн юм Их Хурал шийдэж байгаад гайхаж байгаа байх. Авч үлдэх гэж байгаад. Засгийн газар бидэнд нэг мэдэгдэл маягтай юм бидэнд өгсөн л дөө. Энэ одоо болохгүй ээ. 

Хүрэлсүх даргын гарын үсэгтэй юм байна лээ. Ийм юм бичсэн байна шүү дээ. Энэ нэр бүхий гишүүдийн тавьж байгаа үндэслэлээр огт бодит байдалд нийцэхгүй гүтгэлэг, гүжирдлэгийн шинжтэй Засгийн газрын гишүүний нэр хүндэд халдсан санаатайгаар гутаасан, зүй ёсгүй, явуургүй арга гэж үзэж байна гэж байгаа байхгүй юу. Тэгээд сүүлд нь бичиж байгаа юм. Төрт ёсны уламжлалд төрийн институт  хоорондын бичиг хэргийн харилцааны тодорхой ойлголт мэдлэг байх учиртай шүү гэж. Тэгээд энэ гишүүдийн зүгээс тавьсан асуудалд туйлын хариуцлагагүй бусдын нэр төрд халдсан гутаасанд гүнээ эмгэнэж байна гэж байгаа юм. Энийг бас бодох хэрэгтэй шүү. Ингэж болохгүй шүү. 

Энэ чинь Их Хурал бол Засгийн газрын дээр байдаг байгууллага гэж ойлгож болно шүү шулуухан хэлэхэд. Энийг л түрүүн Даваасүрэн гишүүн ярих шиг боллоо. Энэ чинь арай ч дэндэж байна. Ингэж болохгүй шүү дээ. Би бол ёс зүйн хариуцлага хүлээх ёстой гэж бодож байгаа юм. Олон юман дээр бодож байгаа юм. Оюутолгойг бүхэлд нь харчих. Өнөөдөр ямар гэрээ болж байна. Тэр долоон нэмэлтийг хар ямар юм болж байна. Тэр 1 сая долларын дансыг нуусан хаасан гээд мартсан ч юм шиг ингэж ярьж байгааг юу бодож байна. Би зүгээр ийм хүн сайд байх ёс суртахуунгүй л гэж бодсондоо зурсан хэрэг. Шалгах нь буруу зөрүүтэй юм гарах нь өөр асуудал. Тэр дундаас Баярцогт гишүүн сугарч үлдэх ёс байхгүй л байхгүй юу. Би ийм л юм ярих гэж байгаа юм. 

А.Бакей: -Сайханбилэг гишүүн. 

Ч.Сайханбилэг: -Баярлалаа. Би одоо үнэхээр гайхшаа бараад сууж байна. Энэ танхимд Монгол Улсын эрх ашгийн төлөө хэн юм ярьж хэн байр сууриа илэрхийлж байна. Хэний захиалгаар ямар процесс яваад байгаа юм бэ. Одоо Монголын бүх юм ширээн дээр ил гараад тавьчихсан. За Монголын тал би түрүүн тэр хуульчдын арми гэдгийг Рио-гийнхон өөрсдөө тэгж ярьдаг юм. Бид нар хуульчдын армитай гэж. Тэр утгаар нь хэлсэн юм. Өөдөөс нь Монголын төрийн захиргааны албан хаагчид тэр Рио-гийн хуульчдын армитай гэрээ хэлэлцээр хийх тухай асуудал ярьж байгаа байхгүй юу. Тэгэхээр би бол үг хэлэх ямар ч хүсэлгүй байсан. Бодолгүй байсан одоо үнэхээр хэлэхгүй бол болохгүй юм. Одоо хэвлэлээр хир их гардаг юм байгаа юм. Нөгөө хүмүүс бүгд л мэдээж олж авах байх л даа. Одоо манай бүх юм ширээн дээр ил. Монголын Засгийн газарт нэг 10 сая хүртэл доллар байгаа юм байна. Гаднын компани авах юм бол бид нар энэ хүртэл нь нэг ажлын хөлс авах боломжтой юм байна. Тийм учраас үнээ нэмье, ярья. Эхний компани тэдийг авсан юм байна. 

Одоо бид нарын бүх төлөвлөгөө ойлгомжтой. Одоо  Рainter  гээд энэ хуулийг баг энэ компанитай бол ажиллаж байсан. Дээрээс нь Монголын хуульчид ажиллаад явна. Дээрээс Шерман Стерлинг гэдэг дэлхийн хамгийн том хуулийн компаниудын нэг нь орж ирж ажиллах гэж байсан. Энэ хүмүүс бид нараас хэдий хүртэл цагаар ажиллачихаад эд нарын мөнгө дуусаад хэзээ гараад явах вэ гэдгийг бид нар бүгдээрээ хэлээд өгчихлөө. Нөгөө Рио-гийнхон бүгдээрээ мэдэж байгаа. Ийм ийм хүмүүстэй ажиллаж байгаа юм байна гээд. Ер нь Монгол Улсын эрх ашгийн талаар бодож байгаа юм байна уу. 

Дараагийн нэг юм нь би үг хэлье. Би та нарыг үг хэлэхэд би нэгийг нь ч таслаагүй. Муу сайн ч Монгол Улсын Ерөнхий сайд ярьж байна. Та хэд нэг чимээгүй сонсож байгаад сонсоод дуусгачих. Энэ асуудалд та нар одоо өнөөдөр илчиллээ барилаа гээд юм яриад байна. Улсын Их Хурлын 2015 оны төсвийн тодотгол ярьж байхад Ганбаатар гишүүн энэ юун 17 тэрбум төгрөг гараад ирэв. Энийг хасъя гэдэг санал гаргасан. Энийг дахиад би уулзаад ярьсан юмаа ярихаас өөр арга байхгүй. Яагаад вэ гэхээр бүх юм нь худлаа яваад байгаа учраас. Би Ганбаатар гишүүнийг дуудаад уулзсан. Ганбаатар гишүүн ээ энэ 17 тэрбум төгрөг чинь ийм учиртай юм. Бид нар Рио-той энэ гэрээ хэлэлцээр юмнуудаа хийхэд маш хэцүү байна. Засгийн газар гар мухардаад байна гэсэн. Өө зөв шүү дээ Ерөнхий сайдаа. Ийм санал байсан юм бол та хэлчихгүй яасан юм бэ. Монголын хуульчид бас орно биз дээ. Орно. Тэгвэл би саналаа татаж авлаа. Ингээд байх юм бол бид нар Монголынхоо төлөө нэгдээд явна. Ийм л яриа болсон шүү дээ. Тэгээд тэр саналаа татаж авсан. 

Энэ төсвийн тодотгол дээр энэ санал нь санал татаж авсан учраас босоогоороо явсан. Тэгээд энэ нэг хоёрхон долоо хоногийн дараа хэнээс хүрч ирж хатгаад хэн нь ийм төлөвлөгөө хийгээд өнөөдөр ингээд сайдын асуудал дээр энэ асуудал эргээд босоод ирэв. Энэ ямар төлөвлөгөө ямар юмаараа яваад унаж байгаа юм бэ гэдгийгээ бид нар одоо үнэхээр би ерөөсөө ойлгохгүй юм. Бид нар Монголчууд нэг дор хамт байж байж энэ том төслийнхөө ард энэ том хөтөлбөрийнхөө ард гарцгаана. Одоо энэ явж байгаа бүх процесс Рио-д ашигтай процесс л явж байна. Энэ улс орноо хэн нь бодох ёстой юм бэ. Одоо нэг компанид хийх төлбөрийн асуудал нэг юунд ярих юмыг л өнөөдөр энд парламентаараа бүх юмаа задлаад шившгээ хутгаад ингээд сууж байгаа байхгүй юу. Энэ бол нэгдүгээр асуудал. 

Хоёрдугаар асуудал нь тэр огцрох үндэслэлтэй холбоотой юмыг нь ярья. Би нэг жишээ хэлье. Би хоёр жилийн өмнө жил хагасын өмнө Засгийн газрын Хэрэг эрхлэх газрын дарга байхдаа Дархан цаазат газар Улсын тусгай хэрэгцээнд авах газрын талаар Засгийн газрын гал тогоонд явдаг яг процессынх нь дагуу Хэрэг эрхлэх газрын дарга тухайн аймгийн Засаг дарга уруу албан бичиг явуулсан. Та нар энийг судлаад байр сууриа илэрхийлээч гээд. Баахан хэвлэлээр дархан цаазтай газрыг авч улсын тусгай хэрэгцээний газар болгох гэж байна гэж улс төр явсан. Орон нутгийн сонгууль  дуусаад алга болсон. Одоо яг ийм жижигхэн хэвлэл дээр явдаг байсан Улс төр өнөөдөр парламент уруу албан ёсны асуудал болоод Засгийн газрын гишүүний огцрох үндэслэл болоод явж байна шүү дээ. Хэзээ бид нар гүтгэлэг шиг хэзээ ийм сонин дам яриа орж ирж хуулийн үндэслэл болж ийм Засгийн газрын гишүүний огцрох үндэслэл болж ярьдаг байсан юм бэ. 

Монголын парламентын 25 жилийн түүхэнд бол ийм юм бол болж байгаагүй. Бид нар бол арай ч ийм дээрээ тулаагүй. Ийм л юм явж байна, өнөөдөр. Ямар улс төр гээч ийм юм явж байгаа юм. Би одоо ерөөсөө үнэхээр ойлгохгүй юм. Энэ хоёр асуудлаа бид нар салгаж ойлгох хэрэгтэй шүү дээ. Одоо бид нар ажлаа яаж хийх юм бэ. Хэрэг эрхлэх газрын дарга Засгийн газрын хуралдааны шийдвэрийг Их Хуралд аваачихгүйгээр яаж юм нь явах гэж байгаа юм бэ. Одоо энэ Засгийн газрын гал тогоонд явдаг процессоо бид нар яах юм бэ. Цаасан дээр бичихээсээ айх уу, одоо дандаа утсаар ярьдаг болох уу. Энэ чинь явдаг бүх л гал тогооны юм гал тогоогоороо явна шүү дээ. Тийм учраас одоо эсвэл энэ төсвийн тодотгол дээр байгаа тэр бараг хэдэн зуун заалтууд … /минут дуусав/.

А.Бакей: -Ингээд үг хэлэх нэр аваад үгээ хэлээд дуусаж байна. Ганбаатар гишүүн бол амжиж нэр өгөөгүй учраас дэгд бол байхгүй байна. Нэгдсэн чуулган дээр та бол үгээ хэлэх боломжтой. Одоо санал хураалт явуулна. Гишүүдийн ирц байна уу. Ирц байгаа юм байна. 

Санал хураалтын томьёоллыг та бүгдэд танилцуулъя. Та сайн мэдэж байгаа. Монгол Улсын Засгийн газрын гишүүн Засгийн газрын Хэрэг эрхлэх газрын дарга С.Баярцогтыг огцруулах саналыг дэмжье гэсэн томьёоллоор санал хураалт явуулна. Санал хураалт эхлэх гэж байгаа. Гишүүд санал хураалтдаа бэлдээрэй. 

13-11 татгалзсан. Энэ санал дэмжигдсэнгүй. Байнгын хорооны санал дүгнэлтийг нэгдсэн чуулган дээр би танилцуулъя. 

Дараагийн асуудал гишүүд сууж байгаарай. Хоёр дахь асуудал байгаа шүү. Хоёр дахь асуудал бол Сонгуулийн ерөнхий хорооны гишүүнд нэр дэвшүүлэх, томилох тухай асуудал байгаа. 

Байнгын хорооны гишүүдийн ирц байна уу. Энэ асуудлаар түрүүчийн 2 сарын 10-ны өдөр бас хэлэлцэж эхэлсэн. Шударга ёс бүлэг завсарлага авсан завсарлага дууссан гэдгийг бүлгийн дарга сая мэдэгдсэн. Хэлэлцэж эхлэх явцдаа бол Нямаагийн Энхболд гишүүн. Орон гарсан Сонгуулийн ерөнхий хорооны гишүүнээр нэр дэвшүүлэх хоёр хүнийг санал болгосон. Болдсайхан, Содхүү нарын нэрийг. Гончигдорж гишүүн бол Содномцэрэнг улираан сонгуулахаар нэрийг нь дэвшүүлсэн байгаа. Одоо шууд асуулттай гишүүд нэрээ өгье. Асуулттай гишүүд байхгүй байна. Санал хураалт явуулна. Хүн тусбүрээр санал хураалт явуулах юм байна. 

Эхний санал бол Сонгуулийн ерөнхий хорооны гишүүнд Чойнзингийн Содномцэрэнг нэр дэвшүүлэхийг дэмжье гэсэн саналаар санал хураалт явуулна. Санал хураалтад бэлдээрэй. 13-11 энэ санал дэмжигдлээ

2. Цэдэн-Ишийн Болдсайханыг Сонгуулийн ерөнхий хорооны гишүүнд нэр дэвшүүлэхийг дэмжье гэсэн саналаар санал хураалт явуулна. Санал хураалт эхлэх гэж байна. 13-11 дэмжигдлээ.

3. Рэнцэнгийн Содхүүг Сонгуулийн ерөнхий хорооны гишүүнд нэр дэвшүүлэхийг дэмжье гэсэн саналаар санал хураалт явуулна. Санал хураалт эхлэх гэж байна. Саналаа өгөөрэй гишүүд. 13-11 дэмжигдлээ.

Сонгуулийн ерөнхий хорооны гишүүдийг томилох чөлөөлөх асуудлыг хэлэлцэнэ. Сая бол зөвхөн нэр дэвшүүлж байгаа. Одоо томилох талаар санал хураалт явуулах нь байна шүү дээ. 

Төрийн байгуулалтын байнгын хороо бол эдгээр хүмүүсийг санал болгож нэр дэвшүүлж байгаа. Нэр дэвшүүлэхийг нь бол бид нар сая дэмжлээ. Одоо томилох саналаар бол санал хураалт явагдах ёстой юм байна. Дэг нь тийм байна. Асуулт асуух гишүүд байна уу. Санал хэлэх гишүүд байна уу. Байхгүй байна. 

Одоо санал хураалт явуулна. 

1. Чойнзингийн Содномцэрэнг Сонгуулийн ерөнхий хорооны гишүүнээр томилохыг дэмжье гэсэн саналаар санал хураалт явуулна. Санал хураалтад бэлдээрэй. 13-10 энэ санал дэмжигдлээ

2. Цэдэн-Ишийн Болдсайханыг Сонгуулийн ерөнхий хорооны гишүүнээр томилохыг дэмжье гэсэн саналаар санал хураалт явуулна. Санал хураалт эхлэх гэж байна. 13-10 дэмжигдлээ.

3. Рэнцэнгийн Содхүүг Сонгуулийн ерөнхий хорооны гишүүнээр томилуулахыг дэмжье гэсэн саналаар санал хураалт явуулна. Санал хураалт эхлэх гэж байна. Саналаа өгөөрэй гишүүд. 13-11 дэмжигдлээ.

Санал хураалт байна. 

Сонгуулийн ерөнхий хорооны гишүүнээс Батнямын Алтанжаргалыг чөлөөлөхийг дэмжье гэсэн саналаар санал хураалт явуулна. Саналаа өгье гишүүд. 

13-11 дэмжигдлээ. 

Байнгын хорооны санал дүгнэлтийг нэгдсэн чуулганд Батцэрэг гишүүн танилцуулах уу. За би танилцуулъя. Завсарлагааны хугацаанд Байнгын хорооноос хийх ажлын төлөвлөгөөний төсөл. Мөн завсарлагааны хугацаанд хөдөө орон нутгаар ажиллаж хууль тогтоолыг сурталчлах хяналт тавих шинээр боловсруулах гэж байгаа хуулийн талаар санал авахаар хуудас тараасан байгаа. Энийг бөглөж өгөөрэй. Эрхэм гишүүдэд баярлалаа. Хуралдаан өндөрлөлөө. 

Дууны бичлэгээс буулгасан:

